
Июлӗн 20-мӗшӗнче Мамадыш районӗнчи Зюри ялӗнче кӗрешӗнсен «Питрау» фестивалӗ кăçал 20-мӗш хут 
иртрӗ. Çулсерен çак ялта иртекен мероприяти хальхинче республикăран, ытти регионсенчен, ют çӗршывсенчен 
килнӗ 60 пин ытла çынна пуçтарчӗ. Уява ТР Патшалăх Канашӗн Председателӗ, ТР Халăхсен ассамблейин 
председателӗ Ф.Х.Мухаметшин уçрӗ. «Хамăр республикăри халăхсен уявӗсене кашнинчех хаваспа хутшăнатăп, 
еплерех чуна парса хатӗрленнинчен, кашнин хăйне евӗрлӗхӗнчен тӗлӗнме пăрахмастăп. Çулран çул кунта 
хутшăнакан çамрăксен йышӗ ӳсни уйрăмах савăнтарать. Апла-тăк халăхăн асӗнче упраннă йăла-йӗрке малашне те 
ламран лама куçса пырӗ», – терӗ Фарид Хайруллович.

Çирӗм çул каялла ял уявӗ пек кăна ирттернӗ-тӗк, паян кӗрешӗнсен культурин праçникӗ республика шайне 
çитнӗ. Вырăссен «Каравонӗ», тутарсен «Сабантуйӗ», чăвашсен «Уявӗ» пекех питӗ чаплă иртет вăл. Хаçатра вулани, 
телевизорпа курни пӗр япала, кайса курмалла унта. 

Ытти массăллă мероприятири пекех, кунта та ача-пăча, фольклор площадкисем ӗçлерӗç. Кӗрешӗнсем те хӗрсен 
конкурсне ирттереççӗ: кăçал «Кряшен чибяре» конкурса ытти çулсенчи çӗнтерӳçӗсем хутшăнчӗç. Лашасем 
чупнине те, тӗрлӗ куравсемпе вăйăсем те курма пулчӗ уявра. Çамрăксем валли йӗркеленӗ дискотекăпа тата 
салютпа вӗçленчӗ тăванла халăхăн хаваслă уявӗ. 

Хамăр корр.
Сăнӳкерчӗк ТР Патшалăх Канашӗн пресс-службин.

Н.В.Никольский ячӗллӗ преми лауреачӗ (2008), 
хаҫата Чӑваш халӑх ӑсхакӑлпа ӳнер академийӗн 

Н.В.Никольский ячӗллӗ орденӗпе наградӑланӑ (2013)

Мӗнпур сӗт-турăх продукцине 2019 çулхи 
ноябрӗн 1-мӗшӗнчен пуçласа «Мерку-
рий» системăна кӗртеççӗ. Çапла майпа 

асăннă апат-çимӗç 100 процент таранах элек-
тронлă документ хӳттине кӗрет. Кун пирки Раççей 
ял хуçалăх надзорӗн Тутарстанри управленийӗн   
ертӳçин çумӗ Евгений Иванов пӗлтерет. Сӗт про-
дукцине «Меркурий» системăна кӗртни контра-
фактпа суя апат-çимӗçе потребитель патне çитме 
чаракан мел те. Унсăр пуçне ăçта та пулин инфек-
ци чирӗ сарăлсан система çийӗнчех вăл ăçтан, хăш 
производительтен килнине палăртма пултарать. 

Тутарстан Республикин инкассаци управ-
ленийӗ – РОСИНКАС пӗрлешӗвӗн фили-
алӗ броньăланă автомобильсен произ-

водствине пуçарать. Кун пирки «Татар-информа» 
управлени пуçлăхӗ Васим Вахитов пӗлтернӗ. Ун 
сăмахӗсемпе, РОСИНКАС системинче ку енӗпе 
вӗсем пӗрремӗш. Автомобильсене криминаллă 
тытăмсем тапăнассинчен броньлă хурçăпа, кӗлен-
чепе, «Пандора» сигнализаципе  тивӗçтереççӗ. 
Унсăр пуçне вӗсене ГЛОНАСС спутник системи-
пе çыхăнтараççӗ. Автомобильте сакăр видеока-
мерăпа пытаннă микрофонсем пулаççӗ. Ку салон
ра мӗн пулса иртнине йăлт çыртарса пыма май 
парать. Проекта хута яни тăкаксене самай чака-
расса шанаççӗ управленире, мӗншӗн тесен ятарлă 
техника туянмалла пулмасть.  

Лăпкă океан флочӗн тӗп базине Ешӗлвар-
ти (Тутарстан) М.Горький ячӗллӗ заводра 
туса кăларнă Вьетнам Тинӗс-çар Вăйӗсен 

фрегачӗ çитнӗ. Вьетнамăн çар карапӗ пӗрремӗш 
хут Раççейӗн Тинӗс-çар флочӗн кунне халалланă 
парада хутшăнать, пӗлтерет РФ Оборона минис
терствин пресс-служби. «Куанг Чунг» карапа 
Владивостокра чаплă кӗтсе илнӗ: çăкăр-тăварпа, 
çӗршывсен гимнӗсемпе. Аса илтеретпӗр, карапа 
вьетнамсене парассин церемонийӗ 2017 çулхи 
кӗркунне Ешӗлварта иртнӗччӗ.  

Тутарстан Республикин Экологипе çутçан-
талăк ресурсӗсен  министерстви «Чи лайăх 
эковолонтер отрячӗ» Пӗтӗм Раççей шайӗн-

чи конкурс пуçарнине пӗлтерет. Унта 10 çул тул-
тарнă граждансенчен пуçласа аслăраххисем тата 
социаллă экономика проекчӗсем пурнăçланисем 
хутшăнма пултараççӗ. Конкурса «Вăрман волон-
терӗсем», «Заповедниксене пулăшатпăр», «Эково-
лонтерсем – юханшывсемпе кӳлӗсене», «Хула эко-
волонтерӗсем», «Çӳп-çапа – çук!» тата «Экокурăм» 
номинацисемпе заявка пама пулать. Вӗсене сен-
тябрӗн 30-мӗшӗччен йышăнаççӗ. Çӗнтерӳçӗсене 
Мускавра, Экологи вӗрентӗвӗн Пӗтӗм Раççейри 
конференцийӗнче, октябрӗн 28-31-мӗшӗсенче 
чыслаççӗ. 

ЙĂЛА-ЙӖРКЕ – ЛАМРАН ЛАМА

ял хуçалăхӗ

Тутарстан уй-хирӗсенче ку 
эрнере вырма пуçланчӗ. Рес
публикăра пӗрремӗшсен йы
шӗнче Аксу районӗнчи «Аксу 
Агро» агрофирмăри çӗр ӗç-
ченӗсем те тырпул пухма хире 
тухрӗç. Чи малтан агрофирмăн 
«Нива» уйрăмӗнчи урпана çап-
ма пуçларӗç. Пӗрремӗш кунах, 
июлӗн 23-мӗшӗнче, 40 гек-
тар çинчи тӗш тырра вырса та 
илчӗç. 

Хирте опытлă ӗçченсем 
вăй хураççӗ. Вӗсен хушшин-
че ашшӗпе ывăлӗ Алексейпе 
Дмитрий Кудряшовсем, ашшӗ
пе ывăлӗ Джаудатпа Джавид 
Сафиуллинсем, Хусаин Галеев
па Ильшат Зайнуллин, Анато-
лий Ефремовпа Николай Му-
леев, ашшӗпе ывăлӗ Валерипе 

Максим Ендерюковсем, Анато-
лий Ильгузинпа Владислав Та-
иркин комбайнсемпе тăрăшса 
ӗçлеççӗ. 

Ылтăн тӗспе ялтăракан хир-
те комбайнсем тырă вырнине, 
машинăсем ăна турттарнине 
пăхма кăмăллă. Ял хуçалăх 
предприятийӗн тӗп агрономӗ 
И.Яруллин каланă тăрăх, урпа 
гектартан вăтамран 30 центнер 
ытла тухать. 

Тырçи пуçланчӗ. Хирсен-
че ӳссе çитӗннӗ культурăсене 
вăхăтлă та çухатмасăр пухса 
кӗртме çанталăкӗ кăна аван 
тăтăрччӗ. Çакă халӗ çӗр ӗçче
нӗшӗн – чи кирли. 

Вера АЛЕКСАНДРОВА.
З.Леонтьева сăнӳкерчӗкӗ. 

Йывăрлăхсене татса парас 
тӗллевпе республикăра 2010 
çултан пуçласа ТР Президен-
чӗн йышăнăвӗпе темиçе пат-
шалăх программи пуçарнă. 
Çавсен шутӗнче яллă район-
сенче шывпа тивӗçтерессине 
лайăхлатасси, социаллă пӗл-
терӗшлӗ ăшă паракан (котель-
нăйсем) объектсене юсасси, 
ăшă паракан системăна хар-
пăр котелсем çине куçарасси, 
ТБО, СНТ площадкисене лар-
тасси тата техника шывӗпе 
тивӗçтересси, ялсенче шыв 
пăрăхӗсен системине çӗне-
тесси кӗрет. Çулсерен асăннă 
проектсене пурнăçлама 600 
миллион тенке яхăн укçа уйă
раççӗ. 2010 çултан пуçласа 
2019 çулччен шывпа çыхăн-
нă   проблемăсене татса пама 
пурӗ 2 миллиард та 300 мил-
лион тенкӗ тăкакланă. Респуб
ликăра çак хушăра пурӗ 300 
шыв пуçтармалли башня тунă, 
330 скважина чавнă, 2330 ки-
лометр шыв пăрăхӗсен сеть-
не тăснă. Сакăр çул хушшин-
че çутăпа шыв кӗртесси çине 
пӗтӗмпе 6 миллиард тенкӗ 
уйăрнă. Кун пирки июлӗн 
23-мӗшӗнче «Татар-инфор-
мăн» черетлӗ пресс-конфе-
ренцийӗнче Тутарстан Респуб

ликин Газификаци, энергие 
перекетлекен технологисен, 
тата инженери сечӗсен ата-
лану фончӗн генеральнăй ди-
ректорӗн çумӗ Евгений Вол-
ков пӗлтерчӗ. 

2019 çулта патшалăх про-
граммипе килӗшӳллӗн, 685 
миллион тенкӗлӗх ӗç тума 
палăртнă. Республикăра шыв 
пăрăхӗсене тепӗр 213 кило-
метр чухлӗ тăсма, 42 башня 
лартма, 33 артезиан скважи-
ни чавма палăртнă. Ку ӗçсем 
кашни районах пырса тивеççӗ. 
Плана кӳртнӗ ӗçсене паяна 
43 процент таран пурнăçланă. 
Сентябрӗн 15-мӗшӗ тӗлне 
ӗçсене вӗçлеме палăртнă. 

Ялсем çуталнă
2014 çултан пуçласа респуб

лика ертӳçисен йышăнăвӗпе 
ялсене çутăпа тивӗçтерес 
енӗпе тӗллевлӗ укçа куçарма 
тытăннă, çулсерен 225 мил-
лион тенкӗ. Евгений Волков 
пӗлтернӗ тăрăх, программа 
ӗçлеме пуçланăранпа пурӗ 
45 светильник лартнă, ача 
сачӗсемпе шкулсене – пӗтӗм-
пе 45 пине яхăн çурта, çутăпа 
тивӗçтернӗ. 1256 километр 
пралука çӗннипе улăштарнă. 
Çак ӗçсене пурнăçлама пӗр 

миллиард тенке яхăн кирлӗ 
пулнă. 

Ăшăпа тивӗçтересси çин-
чен калас пулсан, программа 
ытларах бюджет организа-
цийӗсене пырса тивет. Район
сенчи Культура çурчӗсенче, 
ача сачӗсенче, шкулсенче 
котелсене улăштарасси ак-
тивлă пырать. Спикер палăрт-
нă тăрăх, киввисем тахçанах 
юрăхсăра тухнă. Çӗннисене 
лартни вара ÇКХ тарифӗсе-
не самай чакарнисӗр пуçне 
хăрушсăрлăх шайне ӳстер-
ме те пулăшать. 80 миллион 
тенкӗ каять çулсерен ку ме-
роприятисене. Кăçал котелсем 
улăштарас енӗпе черетре 64 
объект тăрать, 58-шӗнче 111 
кивӗ котела илсе пăрахма та 
ӗлкӗрнӗ.  2005 çултан пуçла-
са 50 пин ытла хваттер ăшă 
парассин çӗнӗ системи çине 
куçнă. Республика бюджетӗн-
чен çак тӗллевпе 3 миллиард 
тенкӗ ытла куçарнă. 

Шыв ăçта тарнă?
Ялсене шывпа тивӗçтерес-

син, каяш шыва тасатассин 
системине çӗнетесси паяна чи 
кăткăс ыйтусенчен пӗри пулса 
тăрать. Шыв ресурсӗсем респуб
ликăра пӗр пек пайланман. 
Хăш-пӗр муниципаллă районта 
унăн пысăк дефицитне курат-
пăр. Сăмахран, Çӗпрел районӗ 
шыв енчен питӗ те чухăн. Шыв 
пăрăхӗсене вырнаçтарнă пулин 
те нумай ялта шыв çителӗксӗр, 
хăш-пӗринче вăхăтран вăхăта 
ӗçмелли шыв пач пӗтсе ла-
рать. Кӗпе-йӗм çăвасси, мунча 
хутасси пысăк нушана çав-
рăнать. Уйрăмах çанталăк типӗ 
тăнă вăхăтра. Евгений Волков 
сăмахӗсемпе, кун пек çӗртен 
çынсенчен проблемăна татса 
пама нумай çăхав килет иккен. 
Çӗпрел районӗнче республи-
ка ертӳçи Рустам Минниханов 
хушăвӗпе пысăк ӗç пуçарнă. 
Кӳршӗллӗ Пăва районӗнчен 
шыв пăрăхӗсем тăсаççӗ. Çы-

вăх вăхăтра Çӗпрелӗнче шыв 
проблеми хупăнасса шантарчӗ 
фондăн генеральнăй дирек-
торӗн çумӗ. 

Республикăра шыва тасат-
малли сооруженисене пурне 
те совет тапхăрӗнчех тунă. Пал-
лах, норматив докуменчӗсем 
кивелнӗ. Паян каяш шыв енӗпе 
нормативсем питӗ те çивӗч. 
Спикер сăмахӗсемпе, ӗçмелли 
шывран та ун пек ыйтмаççӗ. 
Урăхла каласан, юхса тухакан 
шыва вăйлăрах тасатма хис
теççӗ. Евгений Волков шучӗпе 
нормативсем пӗр шайра пул-
малла. Çавăнпа вӗсем РФ Стро-
ительство министерстви патне 
ӗçмелли шыв пахалăхне ӳсте-
рес сӗнӳпе тухма шутланă. 

Паяна республикăра каяш 
шыва тасатакан 30 объек-
та çӗнетнӗ. ТР Президенчӗн 
йышăнăвӗпе ку программăна 
финанспа тивӗçтерессине 150 
миллионран 421 миллион тенке 
çитернӗ. Кăçал 20 муниципал-
лă районти 35 объекта тӗпрен 
юсама палăртнă, çавсенчен 17-
шӗ биологилле тасату соору
женийӗ, 18-шӗ канализаципе 
насос станцийӗ.  Тӗрӗссипе 
каласан, çак пысăк ӗçсем Атăл 
юханшывне сыватассипе феде-
раллă проекта йышăнман пул-
сан тытăнмастчӗç те пулӗ-ха. 
Тутарстан çак проекта хутшăн-
нине пурте пӗлетпӗр. Çак тӗл-
левпе федераллă бюджетран 
1,2 миллиард тенкӗ куçармал-
ла.  Пысăк ӗçсем Елабугăри, Ху-
санти, Теччӗри тасату сооруже-
нийӗсенче пуçланмалла. 

Ирина ТРИФОНОВА. 
Автор сăнӳкерчӗкӗ. 

ÇУТĂСĂР, ШЫВСĂР ЯЛСЕМ ТЕ ПУР
Ялсен пысăк проблемисем çумне çул çуккисӗр пуçне çутăпа 

тата шывпа тивӗçтересси хушăнать. Пысăкрах ялсенче ку 
ыйтусене татса пама тăрăшаççӗ пулсан, пӗчӗккисем халӗ те 
пысăк нушара пурăнаççӗ. Власть органӗсен представителӗсем 
хăйсемех халăх йышлă пурăнакан территорисем приоритетра 
пулнине, вӗсен ыйтăвӗсене татса панă хыççăн тин сахал киллӗ 
ялсене тимлӗх уйăрнине калаççӗ. Кун пек çӗрте ытларах ватă 
çынсем пурăнаççӗ. Çапла ватлăх нуши çумне шыв, çутă çукки 
хушăнать. 

ВЫРМА ПУÇЛАНЧӖ

 республикăра
ХУСАНТИ Горький ячӗллӗ 

паркра июлӗн 26-27-мӗшӗсен-
че Пӗтӗм тӗнчери урам ки-
новӗн фестивалӗ пулать. 
Кăмăл пуррисем кунта Раççей-
ре юлашки ултă çулта ӳкернӗ 
кӗске метражлă фильмсем 
курма пултараççӗ. Асăннă фес
тиваль Тутарстанăн тӗп хулин-
че тăваттăмӗш хут иртет. Фес
тиваль мероприятийӗсем 18 
сехет те 30 минутра пуçла-
наççӗ, кино вара – 20 сехет те 
30 минутран. Тӳлевсӗр. 

ÇЫРЧАЛЛИНЧЕ пурăнакан
сем валли скандинави уттин 
мастер-класӗсене ирттереççӗ. 
Занятисене Раççей Пенсионер-
сен союзӗн Çырчалли хулин-
чи уйрăмӗ йӗркелет, опытлă 
инструкторсем ӗçлеççӗ. Тре
нировкăсене августăн 29-мӗ
шӗчченех ирттерме палăртнă. 
Каярах вара, сентябрӗн 6-мӗ
шӗнче, скандинави уттин вăрт-
тăнлăхӗсемпе паллашнисем 
хулари «Прибрежный» пар-
кра иртекен «Сывлăх – çăмăл 
утăпа» уçă фестивале хутшăн-
ма пултарӗç. 

ЭЛМЕТ хули усă курнă ба-
тарейкăсене пуçтарас респуб
лика акцине хутшăнать. Хула-
ри гипермаркета кӗнӗ çӗре 
ятарлă контейнер лартса хунă. 
Кунта çынсем усă курнă бата-
рейкăсене килсе пăрахма пул-
тараççӗ. Сăмах май, Раççейре 
çулталăкне вăтамран 20 пин 
тонна батарейка сутаççӗ, ути-
лизацие вара 1 процентран 
та сахалрах пуçтарăнать. Ба-
тарейкăн тытăмӗнче марганец 
(25 процент), цинк (24 про-
цент), тимӗр (18,7 процент) 
тата графит (8,16 процент) пур. 
Ку ресурссемпе фармацев-
тикăра, хими производствинче, 
металлургире иккӗмӗш хут усă 
курма пулать. Çавăн пекех çӗнӗ 
батарейкăсем тунă çӗрте те. 
Усă курнă батарейкăсене тӗл-
левлӗн пуçтарни çутçанталăка 
варалассинчен те упранма 
пулăшӗччӗ. 

ЕЛАБУГĂРА йăлана кӗнӗ 
Спас ярмаркки кăçал августăн 
2-4-мӗшӗсенче пулать. Кăçал 
унта «Елабуга хулин ăстаçи-
сен картишӗ» проекта пур-
нăçа кӗртесшӗн. Елабуга му-
зей-заповедникӗпе «Ырăлăх 
планети» коммерцилле мар 
организацин пӗрлехи проекчӗ 
«Культура» наци проекчӗпе 
парăнакан субсидие конкурс
ра çӗнтерсе илме тивӗçнӗ. 
Июлӗн 30-мӗшӗнчен пуçласа 
августăн 4-мӗшӗччен Гассар 
урамӗнче Раççейӗн 14 ре-
гионӗнчен тата Украинăран 
пуçтарăннă ăстаçăсен картишӗ 
йӗркеленӗ кунта. 56 ăстаçă 
кунсерен мастер-классем ирт-
терӗç. Кунта кӗленчерен тӗрлӗ 
савăт вӗрсе тума та, кавир тӗрт-
ме те, тăмран япаласем ăстала-
ма та, чӗнтӗр тавраш, Оренбург 
тутăрӗ çыхма та, кăçатă пусма 
та, пир тӗртме те вӗренме май 
пулӗ. 

элкел районӗнче

Юлашки çулсенче респуб
ликăри районсенче ял кунне 
ирттересси анлă сарăлчӗ, йăла-
на кӗчӗ тесен тӗрӗсрех пуль. 
Ăна уявламан ял хутлăхӗсем 
юлмарӗç пулмалла.  Чăваш 
ялӗсене ку енӗпе çитекенни 
çук пек туйăнать. Шавлă, хавас
лă, çӳллӗ шайра йӗркелеççӗ 
мероприятисене. Нумайăшӗ 
Шупашкартан паллă эстра-
да артисчӗсене чӗнсе илме те 
хал çитерет, теприсем вырăнти 
пултарулăх ушкăнӗсем тăрăш-
нипех питӗ пуян концерт про-
граммипе тӗлӗнтереççӗ. 

Иртнӗ эрне вӗçӗнче Элкел 
районӗнчи Кивӗ Салман ял 
хутлăхне кӗрекен Кивӗ Тахтал 
ялӗнче пурăнакансем те чаплă 
праçник ирттерсе район халăх-
не тӗлӗнтернӗ. Кун пирки Элмет 
районӗнче пурăнакан пирӗн 
тахçанхи юлташăмăр, «Туслăх» 
фольклор ансамблӗн ертӳçи 
Виктор Белов пӗлтерчӗ. Ун сă-
махӗсемпе, мероприяти çав 

тери лайăх иртнӗ, халăх кăмăл-
не кайнă. Июлӗн 21-мӗшӗ Турă 
Амăшӗн Хусан турăшӗн кунӗ 
пулнă май, кивтахталсем ял 
кунне çак православи праçник-
не халалланă. 

Пуçтарăннă ял-йыша салам-
лама Элкел районӗн Ӗçтăвком 
председателӗн çумӗ Сергей 
Балакирев, Кивӗ Салман ял 
хутлăхӗн пуçлăхӗ Фанил За-
лялетдинов, Кивӗ Тахталти Турă 
Амăшӗн Хусан турăшӗн чир-
кӗвӗн пачăшки Андрей атте 
килнӗ. Вӗсем пуçтарăннă халă-
ха уявпа саламланă, ырлăх-
сывлăх суннă. Ӗçре палăрни-
сене Хисеп тата Тав хучӗсемпе 
чысланă. Виктор Белова Элкел 
районӗн пуçлăхӗн Александр 
Никошинăн йышăнăвӗпе «Эл-
кел муниципаллă районӗн хи-
сеплӗ гражданинӗ» ят парса 
чысланă. Сумлă ята тивӗçлипе 
илнӗ вăл. Хăй Элметре пурăн-
сан та çак чăваш тăван ялӗшӗн 
тăрăшма пăрахман. Чиркӳ тăвас 

ӗçе те активлă хутшăннă. Ялта 
ирттерекен культура меропри-
ятийӗсене пурне те хутшăнма 
тăрăшать. Ак халӗ те Элметрен 
пысăк делегаци пуçтарса килнӗ.  
Унпа пӗрле ЧНКЦ председа-
телӗ Инна Альмукова, «Палан» 
халăх ансамблӗ килсе çитнӗ. 
Хапăл туса кӗтсе илнӗ хăнасене 
кивтахталсем. 

Ял кунӗнче йăлана кӗнӗ тăрăх 

кăçалхи кӗркунне шкула кая-
кансене те палăртса хăварнă. 
Шел пулин те, ялсенче çулран 
çул ача шайӗ чакса пырать. 
Кивӗ Тахталта кăçал пӗр ача 
кăна шкула каять. Саша Алек-
сандрова рюкзак парнеленӗ, 
лайăх вӗренме суннă. 

Ял кунӗ православи праç-
никӗпе пӗр килнипе малтан-
ласа Андрей атте кӗлӗ ирттер-
нӗ, унтан культура программи 
пуçланнă. «Паланпа» «Туслăх» 
ансамбльсемсӗр пуçне халă-
ха Пасарлă Матакран килнӗ 
фольклор ушкăнӗ юрă-ташăпа 
савăнтарнă. Кивтахталсемпе 
пӗрле ял кунӗнче кивӗматак-
сем, туриматаксем, кушкăсем 
савăннă. 

Мероприятие хатӗрлекен-
сене палăртса хăвармаллах. 
Вӗсем ӗçлемесен кун пек уяв 
та пулмӗччӗ. Çавсен хушшинче 
вырăнти канаш депутачӗ, шкул 
директорӗ Ирина Ферапонто-
ва, ял хутлăхӗн пуçлăхӗ Фанил 
Залялетдинов, Виктор Белов 
тата ыттисем. 

Ирина ГОРДЕЕВА. 
А.Низамиев сăнӳкерчӗкӗсем.

ПРАВОСЛАВИ ПРАÇНИКНЕ 
ХАЛАЛЛАНĂ

азнакай районӗнче

Тӗне кӗмен чăвашсем пурăна-
кан ялсенче юлашки вăхăтра 
нумай çӗрте Учӳк ирттереççӗ. 
Çавсенчен курса-вӗренсе пи
рӗн ялти – Азнакай районӗнчи 
Çутăкӳлри –  активистсем те ку  
йăлана пурнăçлама шутларӗç. 

Утă уйăхӗн 20-мӗшӗнче Чук-
ку уçланкине ирех пухăнчӗ ял-
йыш, шурă сурăх пусса пысăк 
хурансене ярса пӗçерчӗç. Шӳр-
пи çине 3-4 тӗрлӗ кӗрпе ярса 
вӗретрӗç.

Мероприятие йӗркелекен-
сем ачасемпе аслисем валли 
тӗрлӗ вăйă-конкурссем йӗр-

келенӗ. Çавапа курăк çулас 
енӗпе те ăмăртрӗç çутăкӳлсем, 
80 çулти Расиха аппа Пимул-
линăна çитекен пулмарӗ ку 
тӗлӗшпе.

Пăтă пиçсен Ирина Илтими-
ровна мӗнпур ял-йыш ятӗнчен 
Турра кӗл турӗ. Малтан тутлă 
пăтта ачасене валеçсе пачӗç, 
унтан аслисем те тутанчӗç. 
Пирӗн енче кашăк тытса апат 
çиме ларсан:

– Ваттисен умӗнче пултăр, – 
теççӗ. 

Ухтияр ИЛЮХИН.
Автор сăнӳкерчӗкӗ.

ÇУТĂКӲЛРИ УЧӲК

ПАРНЕСЕМ ХУÇИСЕНЕ КӖТЕÇÇӖ!

Чăвашла кӗнекесем 
1. Мария Якимова (Элкел районӗ, 

Хуракӳл) – Розин Ярандайăн «Кӗмӗл 
сулăллă сехет» кӗнеки;

2. Ирина Мишкина (Çарăмсан районӗ, 
Лагерка) – Розин Ярандайăн «Кӗмӗл 
сулăллă сехет» кӗнеки;

3. Анна Никитина (Чистай хули) – 
Розин Ярандайăн «Кӗмӗл сулăллă сехет» 
кӗнеки;

4. Александра Цыфаркина (Çӗпрел 
районӗ, Кӗçӗн Упи) – Василий Петровăн 
«Хăрушă йăнăш» кӗнеки;

5. Анатолий Тимофеев (Чăваш 
Ен, Елчӗк ялӗ) – Василий Петровăн 
«Хăрушă йăнăш» кӗнеки;

6. Анна Никанорова (Пăва хули) – 
Нелли Петровскаян «Тухатмăш» кӗнеки;

7. Виктор Ермолаев (Çӗпрел районӗ, 
Çӗнӗ Йӗлмел) – Нелли Петровскаян 
«Тухатмăш» кӗнеки;

8. Зоя Аниськина (Аксу районӗ, 
Сергеевский поселокӗ) – Сергей Пав
ловăн «Тӗтре» кӗнеки;

9. В.Долгова (Çӗпрел районӗ, Çӗнӗ 
Çӗпрел) – Сергей Павловăн «Тӗтре» 
кӗнеки;

10. Людмила Антипова (Хусан хули) – 
Сергей Павловăн «Тӗтре» кӗнеки;

11. Елчӗк библиотеки (Чăваш Ен, 
Елчӗк ялӗ) – Валентина Тараватăн 
«Аякри сасă» кӗнеки;

12. Юрий Никитин (Аксу районӗ, 
Емелькино) – Римма Прокопьеван 
«Пӗртен-пӗр юр пӗрчи» кӗнеки;

13. Галина Абросимова (Аксу районӗ, 
Кивӗ Саврăш) – Римма Прокопьеван 
«Пӗртен-пӗр юр пӗрчи» кӗнеки;

14. Юрий Адъютантов (Çӗпрел районӗ, 
Çӗнӗ Упи) – Иван Яковлевăн «Аслă çул 
çине» кӗнеки;

15. Анатолий Савгачев (Нурлат районӗ, 
Ерепьел) – Иван Яковлевăн «Аслă çул 
çине» кӗнеки;

16. Владимир Альмендеев (Элмет 
районӗ, Анат Мактама) – Владимир 
Степановăн «Тенкри хӗçӗ» кӗнеки;

17. Надежда Максимова (Нурлат хули) 
– Улька Эльменӗн «Упраймарăм сана» 
кӗнеки;

18. Зинаида Федорова (Çӗпрел 
районӗ, Чăваш Шемӗршел) – Улька 
Эльменӗн «Упраймарăм сана» кӗнеки;

19. Н.Петрова (Чистай хули) – Айгиз 
Баймухаметовăн «Ан пăрах, анне!» 
кӗнеки; 

20. Нина Хуснутдинова (Элмет районӗ, 
Вырăс Акташ) – Айгиз Баймухаметовăн 
«Ан пăрах, анне!» кӗнеки; 

21. Нина Сюртмина (Çӗпрел районӗ, 
Аслă Аксу) – «Ак сана чап-чап уйăхӗ!» 
кӗнеке;

22. Зоя Кузьмина (Нурлат районӗ, 

Вăтам Хăмăшлă) – Николай Ларионовăн 
«Шураçка» кӗнеки; 

23. Степанида Нухратова (Чистай 
районӗ, Анат Кăтрата) – Владислав 
Николаевăн «Хула хӗрачи» кӗнеки; 

24. Нина Савельева (Хусан хули) – 
Елена Мустаеван «Уй варринче çинçе 
хăва» кӗнеки;

25. Галина Мужикова (Пăва районӗ, 
Пӳркел) – Николай Андреевăн «Шăрăх 
кунсем» кӗнеки.

«Сувар» логотипӗллӗ
 чей курки

1. Алина Голубенко (Хусан хули);
2. Наталья Миронова (Алексеевски 

районӗ, Чăваш Майни).

Алă сехечӗ
1. П.Кириллова (Хусан хули);
2. Роза Самандеева (Çӗпрел районӗ, 

Кӗçӗн Упи); 

3. Лариса Озерова (Пăва районӗ, 
Элшел);

4. Антонина Садовникова (Çӗпрел 
районӗ, Матак).

Power bank
1. Валентин Никифоров (Ульяновск 

облаçӗ, Димитровград хули).

Смартфон
1. Валентина Спиридонова (Пăва 

районӗ, Пӳркел).
Çӗнтерӳçӗсене пурне те чунтан салам

латпăр! Парнесене июлӗн 30-мӗшӗнчен 
пуçласа редакцие (Хусан хули, Де
кабристсен урамӗ, 2-мӗш çурт, 7-мӗш 
хут) килсе илмелле. Килсе илекенӗн 
çумра паспорт пулмалла. 

Кам парнесене илме килеймест, ре­
дакцие шăнкăравласа тулли адресăра 
пӗлтерме ыйтатпăр, почтăпа ярса па­
рăпăр.

Редакци.

 «Сувара» 2019 çулăн иккӗмӗш çур çулне çырăнса квитанцисене редакцие ярса 
парса акцие хутшăнакансем хаçатăн çак номерне чăтăмсăррăн кӗтеççӗ пулӗ. 
Ара, шăпах ку номерте хаçатăмăрăн парнисене кам тивӗçнине çырса кăларма 
шантарнăччӗ вӗт иртнӗ эрнере. Шантарнă-тăк, сăмаха тытатпăр. Тунтикун, июлӗн 
22-мӗшӗнче, редакцире вулакансен квитанцийӗсемпе шăпа ярса парнесене 
палăртрăмăр (выляв самантне ӳкернӗ видеона пирӗн хаçатăн сайтӗнче тата 
социаллă сетьсенчи ушкăнӗсенче пăхма пулать). 

Хальхинче «Сувар» парнисене çак вулаканăмăрсем тивӗçрӗç:

Массăлла мероприятие акци вырăнӗ 
пек суйлани, паллах, журналистсене 
тӗлӗнтерчӗ. Кун çинчен КНИТУ ректорӗ 
Сергей Юшко хăй каласа пачӗ. 

– Халӗ пирӗн йышăну кампанийӗ пы-
рать, паян кунта пирӗн тухса çӳрекен 
комисси ӗçлет. Вăл ытти хуласенче те 
пур. Çын нумай кунта, çав шутра вӗрен-
ме кӗрес шухăшлисем те пур, паллах. 
Кăмăл тăвакансем çакăнтах докумен-
чӗсене пама пултараççӗ, Хусана кил-
се çӳремелле мар. Меллӗ вӗт, – каласа 
панăччӗ Сергей Владимирович. 

Ректор пӗлтернӗ тăрăх, унччен вӗсен 
кун пек опыт пулман. Анчах çав кун ну-
май ача университетпа интересленни-
не шута илсен акци ăнăçлă иртнӗ. ППЭ 
парса 250 балл таранччен пуçтарнă 
çамрăксем те пынă вӗсем патне. 

Университет пуçлăхӗн сăмахӗсемпе, 
кӗмелли балсен йышӗ факультета кура уй-
рăлса тăрать. Хăш-тăр çӗрте вӗсем пысăк, 
тепринче сахалрах. Полимерпа иннова-

ци технологийӗсен факультетне вӗренме 
кӗме пуринчен те йывăртарах. Çулсерен 
бакалавриата 2100 çамрăка вӗренме 
илеççӗ, çавăн чухлех магистратурăна. 

Каласа хăвармалла, университетăн 
колледжсем те пур. Унта 9-мӗш класс 
хыççăн вӗренме кӗме пулать. Ку енӗпе 
КНИТУ Раççейӗн чи  лайăх 7 аслă шкулӗ 
шутне кӗрет. 

Паллă ӗнтӗ, çулсерен бюджет уш-
кăнӗсем аслă шкулсенче чакса пыраççӗ. 
Коммерци ушкăнӗсем вӗсемпе тан-
лаштарсан самай йышлăрах. Самани 
çапла кайрӗ. 

– Мускаврисемпе танлаштарсан, пи
рӗн патра вӗренесси самай йӳнӗрех. 
Вӗрентӳ шайӗпе вара аптрамастпăр, – 
терӗ Сергей Юшко. 

Калас пулать, университет вӗренте-
кенсен йышӗпе те палăрса тăрать. Фе-
дераллă стандартсен аккредитацине 
тивӗçлӗ иртеççӗ вӗсем. 

Пире университет урăх енӗпе илӗртрӗ 

– Чăваш Енӗн пилӗк  предприятийӗпе 
çыхăну тытнипе. Ректор палăртнă тăрăх, 
вӗсем пӗтӗм Раççейри предприятисем-
пе çыхăнса ӗçлеме тăрăшаççӗ.  Мӗн-
шӗн тесен аслă шкул Газпром, Росатом, 
Ростех валли шанчăклă наука никӗсӗ  
пулса тăрать. Оборона промышлен-
ноçӗпе, техмашпа та ӗçлеççӗ. Чăваш Ен 
предприятийӗсене илес пулсан, вӗсем-
пе тахçанах ӗçлӗ çыхăнусем йӗркеленӗ. 
Студентсем унта практика иртеççӗ. Ӗçле-
ме вырнаçакансем те йышлă. 

– Ашшӗ-амăшне хăйсен ачи ăçта вӗ
ренме каясси питӗ интереслентерет. 
Эпир паян кунта университетăн чӗрӗ 

портречӗ пулса тăратпăр. Çакна та 
палăртса хăварас килет: пирӗн патра 
вӗренсе тухнисем пӗри те ӗçсӗр юл-
маççӗ. Çакна эпир çивӗч тимлесе тăрат-
пăр. Нумай студент пӗр-пӗр предприя-
тин тӗллевлӗ направленийӗпе вӗренет. 
Карьерăпа та çӳле улăхаççӗ вӗсем, – 
терӗ ректор.

Сергей Юшко каланă тăрăх, оборона 
предприятийӗсенче ӗçлекенсем пурте 
тенӗ пек Хусанти технологи универси-
тетӗнчен вӗренсе тухнă. 

Ирина ГОРДЕЕВА.
А.Наумов сăнӳкерчӗкӗ. 

ЧĂВАШ ЕНПЕ ТАЧĂ ÇЫХĂНУРА
Çулсерен июнӗн 20-мӗшӗнче аслă шкулсенче йышăну комиссийӗн ӗçӗ пуçланать. 

Ку вăхăта пулас студентсем ăçта вӗренме кӗрессипе ыйтăва татса пама ӗлкӗреççӗ. 
Йышăну кампанийӗ чи малтан аслă шкулсемшӗн хӗрӳ тапхăр пулса тăрать. Кашни 
университет, институт, академи хăй патне вӗренме йыхравлать. Пултаруллă аби-
туриентсемшӗн вӗсен хушшинче конкуренци çивӗч пырать. Тӗрлӗ акци шутласа 
кăлараççӗ вара. Хусанти наципе тӗпчев технологи университечӗ, сăмахран, июлӗн 
6-мӗшӗнче Аксура иртнӗ Уявра акци  ирттерчӗ. Вӗсем мероприятин тӗп кар-
тишӗсенчен пӗринче хăйсен рекламăпа информаци стенчӗсене вырнаçтарнăччӗ. 
Университетран пысăк делегаци килнӗччӗ. Проект пуçаруçи ректор канашçи Нико-
лай Абруков иккен. Сăмах май вăл ЧНКА Ӗçтăвком Канашӗн пайташӗ те.

И.Трифонова сăнӳкерчӗкӗ. 

Тӗп редактор 
сӗннипе

Йӗркипех тытăнар-ха ку исто-
рие. 

2018 çулхи январь уйăхӗнче 
Шупашкарти Пичет çуртӗнче 
мана Чăваш кӗнеке издатель-
ствин тӗп редакторӗ В.Н.Алек-
сеев тӗл пулчӗ. Чăваш Респуб
ликин тӗп хулине эпӗ Пичет 
кунне уявлама кайнăччӗ.

– Итле-ха, эс машинăпа кил-
нӗ-и? Ман Ульяновска парса 
ямалли кӗнеке пачкисем пур. 
Илсе кайса пар-ха, тархасшăн, 
çула май çавсене. Вӗсем Дмит
рий Михлеевăн 2014 çулта тухнă 
кӗнекисем – «Ось земли»,  ки-
норежиссер çинчен çырнă «Са-
мант» журнал номерӗсем те пур 
унта. Дмитрий Никоноровичăн 
аппăшӗ – Елена Никоноровна 
Сидулина Ульяновскра пурăнать. 
Ку кӗнекесене çавна кӗртсе па-
малла пулать, –  терӗ вăл.

Вăт ку хыпар! Паллă ен-
тешӗмӗрӗн аппăшӗ хамăр хула-
рах пурăнать иккен! Эпир вара 
çакна илтмен те. Хам вара ун 
чух «Канаш» хаçат редакторӗн-
че ӗçлетӗп, çак япалана пӗлмен-
нишӗн кăштах намăслантăм та.

– Дмитрий Никонорович питӗ 
ырă та пултаруллă çын. Эпир 
унпа тахçантанпа çыру çӳретет-
пӗр. Эс те ун патне электронлă 
почта урлă çырма пултаратăн. 
Эп сана ун адресне интернет 
урлă çырса ярăп кайран. Вăл 
интереслӗ шăпаллă çын, кăмăлу 
пулсан Минска командировкă-
на кайса килме те пултаратăн. 
Каяс шухăш пулсан ун пирки 
эпӗ ăна каласа  хуратăп. Вăл 
сана ăшшăн кӗтсе илӗ, хăй çин-
чен каласа парӗ, унти чăваш-
семпе паллаштарӗ, – малалла 
калаçать Валерий Николаевич.

Çапла эпӗ Дмитрий Михле-
евăн вырăсла тухнă «Ось 
земли» кӗнекине Ульяновска 
илсе килтӗм, Орджоникидзе 
урамӗнче пурăнакан Эрнюк 
аппа (ун чăн ячӗ çапла) патне 
кӗртсе патăм. Вăл 1938 çулхи, 
13 çул ытла ӗнтӗ шалкăм çап-
нă мăшăрне, Кузьма Митрофа-
новича, çар çынни пулнăскере 
(подполковник), пăхса-тирпей-
лесе пурăнать. Эпӗ ун чухне 
Сидулинсем патне васкаварлă 
кăна кӗрсе тухрăм, кӗнекесене 
çеç хăвартăм. Тепрехинче вара 

вӗсен хваттерне ятарласа кай-
рăм, Сидулинсем çинчен статья 
çырма материал хатӗрлерӗм. 
Статья малтан «Канаш» хаçат
ра, каярах «Суварта» пичет-
ленсе тухрӗ. Эп каллех кăштах 
маларах кайрăм-ха, каялла тав-
рăнар.

Çыру
Шупашкартан килнӗ хыççăн 

темиçе кунран мана чăнах та 
В.Н.Алексеев чăваш киноре-
жиссерӗн электронлă адресне 
çырса пӗлтерчӗ. Эпӗ вара хăюлăх 
çитерсе Минска Д.Н.Михлеев 
патне çыру çыртăм, хампа пал-
лаштартăм, хăш ялта çуралнине 
пӗлтертӗм, унăн кӗнекисене Шу-
пашкартан илсе килсе аппăшӗ 
патне кӗртсе панине хыпар-
ларăм. Хам кăштах иккӗлентӗм 
те: те хуравлӗ ӗнтӗ е хуравламӗ  
те-и?

Анчах вăл нумай кӗттермерӗ, 

2-3  кунранах çыру килчӗ. Унăн 
содержанийӗ вара мана тӗлӗн-
терсех пăрахрӗ: мӗнле сăмах-
семпе тата мӗнле хавхаланупа 
çырать ман пата – пӗр палла-
ман çын патне – паллă киноре-
жиссер! 

«Дорогой Земляк! Скажу 
Вам – мне улыбнулась Судьба. 
Всю жизнь мечтал побывать 
в Вашем Новом Ильмове, отку-
да наши предки. Побывать не 
пришлось, а вот с Вами поз­
накомиться  Господь сподобил. 
Надеюсь, со временем Вы мне 
откроете много интересно-
го о наших Ильмовах. Есть ли 
там же и Старое Ильмово? Ка-
кая река там протекает? Не 
Сульча ли? А пока – огромное 
спасибо за книги. Я грешным 
делом подумал, хорошо бы Вам 
сделать командировку в Минск. 
Остановитесь у меня. Сделаете 
большой материал про наш го-
род-герой, про общину белорус-
ских чувашей «АТĂЛ». Мы   Вас 
встретим как дорогого гостя. 
Покажем Вам наши Святыни – 
Хатынь, Курган Славы и другие 

объекты. Сам я теперь в связи 
с серьезной болезнью далеко (на 
малую родину) выезжать уже не 
могу. Так что – надеюсь и жду. 
Это может быть весной или 
летом, машина у нас есть. Такое 
мое предложение.

Дмитрий Михлеев, Минск.
26 января 2018 г.»

Мана вăл çакăнтах хăйӗн тата 
мăшăрӗн телефон номерӗсе-

не те çырса ячӗ. Эпӗ вара ăна 
часах хамăр ял çинчен çырнă 
статьяна ярса пама шантартăм.

Михлеевăн иккӗмӗш çырăвне 
те пӗтӗмпех илсе кăтартас ки-
лет:

«Салам, Николай Николаевич. 
Буду ждать от Вас статью. Я 
грешным делом кумекал, что 
мои предки добрались от вас, 
убегая от насильственной хри-
стианизации, по реке Сульча до 
его истока – он находится в 4-х 
км от  моего села – по Большо-
му Черемшану от Ульяновска и 
вверх, потом по Сульче до исто-
ка. Мои предки так и не приня-
ли Христа, и у нас остались 
замечательные обряды, уявы. В 
моем детстве все это праздно-
валось, соблюдалось. Уявы вос-
хищали и песнями, и хореогра-
фией. На них приходили любо-
ваться молодежь из татарской 
Лашманки и жители Старого 
Ильмова. И имена тӗп чуваш-
ские у нас остались. Моя фа-
милия идет от языческого чу-
вашского имени Михелей. Маму 
звали Эрнюсь Тухтамановна, 

она из некрещеных чувашей. С 
приездом в гости – ждем. Если 
самолетом – встретим в аэро-
порту. Если поездом – на вокза-
ле. Составим программу пребы-
вания. Об обрядах я написал в 
повести «Круговорот» в книге 
«Ось земли». Вы попросите у 
сестры книгу – как подарок от 
автора и полистайте. Пишите, 
Ваш – Дмитрий Никонорович.   

29 января 2018 г.» 
Малашнехи çырусенче эпӗ 

унăн тăван ялӗнче пулса кур-
нине пӗлтертӗм, хам ял çин-
чен çырнă пысăк статьяна 
ярса патăм. Çулла вара Нур-
лата Уява кайса килни çинчен 
те хыпарларăм. Питӗ тунсăхлă 
çырчӗ  вăл ун хыççăн. Нурлат – 
ман станци, яла кайнă чух эпӗ 
çавăнта анса юлаттăмччӗ, киле 
кайнă чух вара çул тăршшӗпе 
ачалăха аса илеттӗмччӗ текен 
сăмахсем пур унта.

Кам вăл Михлеев?
Кунта вулакансене, уйрăмах 

çамрăксене, Д.Н.Михлеевăн 
кун-çулӗпе паллаштарни те вы-
рăнлă пулӗ. Унăн пурнăçне аса 
илер-ха кăштах. Вăл 1942 çул-
хи январӗн 18-мӗшӗнче çурал-
нă, çемьери вунă ачаран – чи 
кӗçӗнни. Ашшӗ, чиркӳ прихут 
шкулӗнче кăна вӗреннӗскер, 
виçӗ вăрçа хутшăннăскер, 
ир вилнӗ. Амăшӗ вара 97 çул 
пурăннă.

Пӗчӗк Митя 4 çултах вула-
ма вӗреннӗ, каярах ӳкерме те 
пуçланă, художник пулас ӗмӗт-
пе пурăннă. Шкулта пӗр парта 
хушшинче вăл хальхи литера-
турăра палăрнă Чăваш халăх 
поэчӗпе Порфирий Василье-
вич Афанасьевпа ларнă. Çапла 
вара, пӗр парта хушшинчен 
чăваш тӗнчине икӗ паллă çын 
тухнă.

Ӳссе пынă май Дмитрий 
ялти ӗçсене хăнăхнă, кӗтӳ кӗт-
нӗ, утă турттарнă, тракторист
ра  вăй хунă... Шкул хыççăн 
Донецка тухса кайса сăрт-ту 
училищине пӗтернӗ, шахтăра 
электровоз çӳретнӗ. Унтан Ху-
санти ӳнер училищине вӗрен-
ме кӗнӗ, çав вăхăтрах музыка 
инструменчӗсем кăларакан 
фабрикăра вăй хунă, купăссем 
ăсталанă. Салтакран таврăн-
сан пушарникра ӗçленӗ, Хусан 
университетне вӗренме кӗнӗ, 
çав вăхăтрах «Советская Тата-
рия», «Комсомолец Татарии» 
хаçатсене тăтăш статьясем 
çырса тăнă. Каярах Мускаври 
графикăпа живопись универси-
тетӗнчи искусствăсен факуль-
тетӗнче куçăн мар вӗреннӗ.

1967 çулта вара Дмитрий 
Михлеев Пӗтӗм Союзри кине-
матографи институчӗн студен-
чӗ пулса тăрать (кунта кӗме 
конкурс питӗ пысăк пулнă – пӗр 
вырăна 150 çын). Çав вăхăтрах 
кочегарта вăй хунă – пурăнма 
укçа кирлӗ-çке. Ку институтра 
пӗр факультетрах ун чухне 
хальхи паллă кинорежиссер 
Сергей Михалков та вӗреннӗ. 

Д.Н.Михлеевăн диплом ӗçӗ 
валли ӳкернӗ кӗске метражлă 
«Икс кайăк» фильмӗ институт
ри тата Пӗтӗм тӗнчери «Ылтăн 
дельфин» кинофестивальсенче 
тӗп парнене тивӗçнӗ, Пӗтӗм тӗн-
чери кӗске метражлă фильмсен 
19-мӗш кинофестивалӗн дип
ломне çӗнсе илнӗ. Унсăр пуçне 
ытти кинофестивальсен дипло-
манчӗ те пулса тăнă.

Дмитрий Никонорович инс
титут пӗтерсен 1972 – 2001 
çулсенче «Беларусьфильм» ки-
ностудире вăй хунă, пурӗ 30 
ытла документлă тата илемлӗ 
фильм ӳкернӗ. Вӗсем тӗрлӗ на-
градăсене тивӗçнӗ. Д.Н.Михле-
ев – СССР Кинематографистсен 
союзӗн (1974) тата Беларусь 
Писательсен союзӗн пайташӗ 
(2007). Виçӗ кӗнеке авторӗ 
– «Поле перейденное» (Шу-
пашкар, 1985), «Круговорот» 
(Минск, 1988), «Ось земли» 
(Шупашкар, 2014). Вăл Бела-
русь чăвашӗсен пӗрлӗхӗн ӗçне 
хастар хутшăннă, вӗсем пирки 
2000 çулта «Аптраман йăхӗн-
чен» ятлă документлă фильм 
ӳкернӗ. «Нарспи» кинофильм 
ӳкерес шухăшпа та хавхалан-
са пурăннă вăл пӗр вăхăт, ан-
чах ăна укçа-тенкӗпе пулăшма 
шантаракансем пулман. Çӳле-
рех çырнисем пурте пӗлекен 
фактсем ӗнтӗ, вӗсем тӗрлӗ çăл-
куçсенче пур.

(Малалли пулать.)

Николай ЛАРИОНОВ-ЙӖЛМЕЛ.
Чӗмпӗр хули.

Михлеевсен çемье архивӗн-
чи сăнӳкерчӗкре: Д.Михлеев 

салтакра чух.

Пӗчӗк Митя 4 çултах вулама вӗреннӗ, каярах ӳкерме 

те пуçланă, художник пулас ӗмӗтпе пурăннă. Шкулта 

пӗр парта хушшинче вăл хальхи литературăра палăрнă 

Чăваш халăх поэчӗпе Порфирий Васильевич Афанасьевпа 

ларнă. Çапла вара, пӗр парта хушшинчен чăваш тӗнчине 

икӗ паллă çын тухнă.

асаилӳ

ПӖРРЕМӖШ ТАТА ЮЛАШКИ ТӖЛПУЛУ
Чăвашран тухнă пӗрремӗш кинорежиссер тата сценарист –

Д.Н.Михлеев Беларуçра пурăннине тахçанах илтнӗччӗ-ха 
эпӗ, хаçат-журналта та ун çинчен вулакаланă. Вăл Çарăмсан 
районӗнчи Çӗнӗ Йӗлмел ялӗнче çуралнине те пӗлетӗп. Ку яла 
вара хăçан-тăр пирӗн ялтан – Тутарстанри Çӗпрел районӗнчи 
Çӗнӗ Йӗлмелӗнчен – тухса кайнă çынсем никӗслени паллă. Нумай 
илтнӗ пулин те  халиччен чăвашсен паллă çыннине курма тӳр 
килменччӗ. 2018 çулхи сентябрь уйăхӗнче вара хăй чӗннипе ун 
патне ятарласа калаçмашкăн, пурнăçӗпе ӗçӗ-хӗлӗ çинчен ыйтса 
пӗлмешкӗн Минска тухса кайрăм. Анчах кӗтнӗ тӗлпулу пӗртте 
савăнăçлă пулмарӗ.

Элмет районӗнчи Патраклă ялӗ 
(вырăсла – Старое Суркино, ӗлӗкхи 
хăш-пӗр документсенче Суркино 
Батрак тенӗ, «Патраклă» сăмаха 
вырăсла Батрак тенӗ) 1670 –1680 
çулсенче пуçланса кайнă. Ватăсем 
каласа панă тăрăх, Сӗрке ятлă çын 
кунта хăйӗн кил-йышӗпе куçса килнӗ: 
тăхăр ывăл тата пӗр хӗр – Матрӳне 
– пулнă унăн. Çавсем ял пуçласа янă. 
Вӗсем кунта тӗне кӗртесрен тарса 
килнӗ. Чăваш пулса юлас, чăваш тӗнӗпе 
пурăнас тесе.

Патраклă Кама леш енче, Пӗкӗлмепе 
Пелепей сăрчӗ (Бугульминско-Белебе-
евская возвышенность) çинче, Кăвак 
çырмин (река Кувак) бассейнӗнче, Эл-
мет хулинчен çирӗм сакăр километр 
кăнтăр-хӗвеланăç еннелле вырнаçнă. 
Кунти чăвашсем Учӳк ирттерни пир-
ки пӗрре мар илтнӗ, вуланă, анчах та 
халиччен кайса курманччӗ. Учӳк (уй 
чӳкӗ – «полевое моление») – чăвашсен 
ӗлӗкрен пыракан йăли-йӗрки. Ăна тыр-
пул ăнса пултăр тесе ирттереççӗ. Çӳлти 
Турăран – патраклăсем ăна Тур-папай 
теççӗ – çитес çулчченхи тырпулччен 
пурăнма, кив тырăпа çӗнӗ тырра сыпăн-
тарма, тырпул çитӗнтерме пар тесе кӗл 
туса чӳклесе ыйтаççӗ. Авалтан килекен 
йăла-йӗркене кунти чăвашсем çирӗп 
тытса пыраççӗ: хисеплӗ ватăсенчен 
ăша хывса вӗренсе пырса хăйсенчен 
çамрăккисене вӗрентсе пыраççӗ. Çак 
йăла-йӗркене тытса пыма, фестивале 
йӗркелеме çак ял хутлăхӗн пуçлăхӗн-
че ӗçленӗ, нумай çул Элмет районӗнчи 
Чăваш наципе культура центрне ерт-
се пыракан Инна Ивановна Альмуко-
ва-Лисина питӗ тăрăшать, нумай вăй 
хурать. Вăл хăйӗн районӗнчи чăвашлă-
ха, чăваш пурăнакан хуçалăха лайăх 
енӗпе кăна кăтартса мала тухса 2007 
çулта Пӗтӗм Раççейри «Лучший муни-
ципальный служащий» конкурсăн лау-
реачӗ пулнă – Германие те çитнӗ, Цел-
ле хулинче Менеджмент академийӗнче 
пӗлӳ пухнă. 

Кăçал июнӗн 29-мӗшӗнче Кама леш 

енчи чăвашсен XIII «Учӳк» уçă фести-
вальне эпӗ те кайса куртăм. Сăмах май, 
пӗрремӗш хут эпӗ патраклăсене 2008 
çулта Нурлатри Уявра курнăччӗ, сăн 
ӳкернӗччӗ, ячӗсене те çырса илнӗччӗ, 
тӗлӗннӗччӗ: ăçтан-ха капла чăваш 
ячӗсемпех пурăнаççӗ тесе. Унтанпа 11 
çул иртсе кайрӗ. Халь тин вӗсем патне 
кайса куртăм. 

Учӳк пуçламăшне курма ирхине ултă 
сехетех çитмеллеччӗ. Ялăн хӗвелтухăç 
енче, сăрт çинче, пысăк йывăç патӗнче 
ун вырăнӗ. Çав пысăк йывăç çумне иртнӗ 
çулсенче Учӳкра пуснă вăкăр пуçне çых-
са хунă: шап-шурă пуç шăмми çакăнса 
тăрать ӗлӗкхи пурнăçа кăтартакан кар-
тина çинчи пек. Пӗр туратти çинче ури 
шăммисем çыхса хунипех тăраççӗ. Эпир 
çитнӗ çӗре кунта учӳк пăтти пӗçерме 
вун икӗ хуран хатӗрлесе хунăччӗ ӗнтӗ. 
Кăшт аяккарах кăкарса хунă ула вăкăр 
тăратчӗ. Ăна чӳк тума илсе килнӗ кун-
та, халăхран укçа пухса илнӗ ăна, 54 
пин тăракан вăкăра. Кӗлтуса, шыв сапса 
силлентерсе пусрӗç ăна. Çав ашпа 
пăтă пӗçерчӗç вун икӗ хуран. Пухăннă 

пӗтӗм халăха çитерчӗç пăттине. Эпир те 
çирӗмӗр. Питӗ тутлăччӗ. Выльăх (вăкăр) 
пусакансем те, пăтă пӗçерекенсем те, 
кӗл тăвакансем те пурте чăвашла тум-
ланнă. Пурте чăвашсем. Ялӗпех чăвашла 
калаçаççӗ. 

Кăçал кӗлтăваканни ялти хисеплӗ çын, 
вӗрентекен (учитель) пулса ӗçленӗ – Га-
лина Тимирбаевна (Тимофеевна) Бик-
бова (1947 çулхи) – пулчӗ. «Тур-папай 
чунран ыйтса каласа кӗл тунине юра-
тать. Чунран ыйтса каласа кӗлтумалла», 
– терӗ мӗн каласа кӗлтунă пирки Чăваш 
патшалăх гуманитари ăслăлăхӗсен ин-
ститучӗн тӗпчевçи, истори наукисен 
кандидачӗ, этнограф Георгий Борисо-
вич Матвеев ыйтсан. Унччен маларах 
ялти чи ватă çынсенчен пӗри – тăхăр 
вун пилӗк çулти Унеслу акка – Унеслу 
Сидуловна Сатыбалова (Шангареева) 
(1924 çулхи) – кӗл тунă. Унеслу акка чи-
пер-сывă, кăçал çӳремерӗм терӗ. Эпӗ ун 
патне ыран Учӳк тенӗ чух кайса килтӗм 
мӗн килчӗ вăл ыйтса пӗлме. Унеслу ак-
кан амăшӗ Чияслу ятлă пулнă, Чияслу 
Чердыковна (хут çинче Чиаслу Уттахов-

на) Утнюхина, ашшӗ – Сидул Питтуло-
вич (хут çинче – Сидулла Пидуллович) 
Тимофеев. Тепӗр кунне, Учӳк хыççăн, 
Вартюк Степановна Корюшова (1925 
çулхи), Кспикке (Кăспикке) Степановна 
Елинова (1934 çулхи), Эльбикке Измай-
ловна Лисина (Альмукова) (1934 çул-
хи) патӗнче пултăм. Вӗсем мана ӗлӗкхи 
пурнăç çинчен каласа пачӗç. Чухларăр 
пулӗ: вӗсен ячӗсем, ашшӗ ячӗсем, хуша-
мачӗсем – чăвашла. Итлеме, çырма, ву-
лама кăмăллă. Ытти çӗрте ун пеккисем 
çук ӗнтӗ… Патраклăра кăна юлнă. Хăçан, 
кам çавсене ыйтса пӗлсе, пӗр çӗре пух-
са çырӗ-ши? Ăслăлăх валли пуян мате-
риал пулӗччӗ.

Питӗ маттур чăвашсем пурăнаççӗ 
Патраклăра. Ахальтен мар унта Шупаш-
картан хăшӗ-пӗри пурăнмаллах куçса 
каясшăн. Патраклăсем чăвашсен ытти 
йăли-йӗркисене кăтартса пачӗç. Сă-
махран, уяв ирттерни, кӗр сăри, салтака 
ăсатни тата ытти те: тумӗсене тумланса, 
сăмахӗсене каласа, юррисене юрласа, 
апат-çимӗçне хатӗрлесе. Çак фестиваль-
те Тутарстанри чăвашсем, патраклăсем 
пӗрре те ахаль тăманни уççăнах курăн-
чӗ. Пурте çак фестивале хатӗрленнӗ, 
пурӗ икӗ пин ытла çын пухăннăччӗ. 

Патраклăсен Учӳк ирттерес чапӗ Мус
кава та çитнӗ. Мускавран ют çӗршыв 
журналӗ валли ӗçлекен корреспондент-
сем килнӗччӗ. Вӗсем пӗтӗмпе ӳкерсе 
çӳрерӗç, ялти масар çине те кайса ӳкер-
се килме ӗлкӗрнӗ. Сăмах май каласан, 
Патраклă ялӗн тăватă масар: Чăваш ма-
сарӗ, Тутар масарӗ, Вырăс масарӗ, çар 
çыннисен (вăрçăсенче, салтакра вилни-
сен) масарӗ (унта хăйсем пурте пулма-
сан та ячӗ, уйăрнă вырăнӗ пур: вӗсене 
асра тытаççӗ – çав паха). Патраклăсем 
хăйсен паттăр несӗлӗсене асра тытса, 
сума суса пурăнаççӗ, ӗмӗртен килекен 
йăла-йӗркене манмаççӗ.

Елена ФЕДОТОВА,
филологи ăслăлăхӗсен кандидачӗ,

Чăваш патшалăх гуманитари 
ăслăлăхӗсен институчӗ.

Автор сăнӳкерчӗкӗ.

Хусанти А.Туполев ячӗллӗ техника 
университетӗнчи Компьютер техноло-
гийӗсемпе информаци хӳтлӗхӗн ин-
ститучӗн автоматизациленӗ проекти-
ровани системисен кафедрин вӗренӳ 
лабораторийӗн заведующийӗ В.Г.Сав-
руков ыран, июлӗн 27-мӗшӗнче, 72 çул 
тултарать. 

Виталий Георгиевич Аксу районӗнчи 
Кӗçӗн Сӗнчел ялӗнче çуралса ӳснӗ. Ача-
ранах ӗçе çыпăçнă. Ашшӗ Георгий Анти-
пович комбайнер пулнăран, унпа пӗрле 
тырă пухса кӗртес ӗçе хастар хутшăннă. 
Аслă классенче вӗреннӗ чух хăйех ком-
байн рулӗ умне ларнă вăл. 

Мамăкра вăтам шкул пӗтерсен Ху-
санти авиаци институтне вӗренме кӗнӗ. 
Алла диплом илсен çак аслă шкултах 
ӗçлеме юлнă: аслă лаборантра, аслă 

механикре, инженерта тăрăшнă. 1979 
çулта Виталий Георгиевича электрошут-
лав аппаратурине конструкцилессипе 
кăларассин кафедрин вӗренӳ лаборато-
рийӗн заведующине çирӗплетнӗ. Хӗрӗх 
çул тăрăшать вăл кунта. Обществăлла 
ӗçе те хастар хутшăннă яланах. Чылай 
вăхăт профсоюз организацийӗн пред-
седателӗ, граждансене хӳтӗлекен штаб 
пуçлăхӗ, пушарпа техника комиссийӗн 
яваплă пайташӗ пулса тăрăшнă. Инсти-
тутра нумай çул пӗр вырăнта ăнăçлă 
ӗçлесе палăрнăшăн ăна ӗçтешӗсем хи-
сеплеççӗ. Çӗршыв, республика шайӗнчи 
нумай хисеплӗ ята, тав хутне тивӗçнӗ 
вăл. 

Мăшăрӗпе Галинăпа виçӗ ача çуратса 
ӳстернӗ. Ачисем хăйсем пекех аслă пӗлӳ 
илнӗ, пурнăçра хăйсен вырăнне тупнă. 

Савруковсен ултă мăнук халӗ. 
Виталий Георгиевич сăвăсем те çы-

рать. Унăн «Я твоим сердцем отличен» 
автобиографиллӗ сăвăсен пуххи пичет-
ленсе тухнă. Хитре сасăллăскер, юрлама 
та ăста. Кӗскен каласан, ентешӗмӗрӗн 
пултарулăхӗ тӗрлӗ енлӗ: Виталий Геор-
гиевич хăйӗн йăх-тымарӗн историйӗпе 
те интересленет, ăру историне малалла 
çырать. Çав вăхăтрах спортпа та туслă. 
Кашни кун 3-4 километр çуран утать, 
хӗлле йӗлтӗрпе чупать. 

Менелник ячӗпе Виталий Георгиеви-
ча ăшшăн саламлатпăр, çирӗп сывлăх, 
иксӗлми хавхалану сунатпăр. 

Людмила САВРУКОВА-
АНТИПОВА.

Автор сăнӳкерчӗкӗ. 

ПАТРАКЛĂСЕН ЯЧӖСЕМ ТЕ ЧĂВАШЛА

пултаруллисем

йăла-йӗрке

ЮРЛАМА ТА ĂСТА, СĂВĂСЕМ ТЕ ÇЫРАТЬ

Е.Федотова Унеслу Сидуловна Сатыбалова патӗнче.

кун хыççăн кун

Пирӗн тăрăхри ялсенчен чылайăшӗ 
ӗлӗк Пăва уесне кӗнӗ. Кирек мӗнле ӗç 
тумалла пулсан та пӗр-пӗрин патне 
кайнă.  Хăш-пӗр ялсенчи тăванлаш-
нă тутарсемпе чăвашсем вара час-ча-
сах хăнана çӳренӗ. Анчах иртнӗ ӗмӗр 
вӗçӗнчи тӗплӗн шутласа туман хăш-пӗр 
улшăнусене пула çав туслăх кăштах 
сӗвӗрӗлме пуçланăччӗ. Çапах та пурнăç 
ырă йăла-йӗркене çӗнӗрен çирӗплет-
ме хистет. Халӗ тутарсемпе чăвашсен 
туслăхӗ çӗнӗ пусăма çӗкленет. Кӳр-
шӗллӗ Пăва, Теччӗ тата юнашарах выр-
наçнă  Камско-Устьински районӗсемпе 
уйрăмах килӗштерсе пурăнатпăр.

Астăватăп-ха, вун пилӗк-çирӗм çул 
каялла Пăвапа Елчӗк хушшинчи çулпа 
çӳреме те хăрушăччӗ. Питӗ хăватлă тесе 
шутланнă «УАЗсем» путса ларни те пул-
нă. Ун чухнехи икӗ район ертӳлӗхӗ пӗр-
ле калаçса татăлчӗç те çав вăтăр ытла 
километрлă çула икӗ çул хушшинчех 
асфальт сарса хытарчӗç. Çакă кӳршӗл-
лӗ районсемпе хуласен экономикине 
аталантарас ӗçре те, тӗрлӗ чӗлхепе ка-
лаçакан халăхсен туслăхне çирӗплетме 
те, пӗр-пӗрин чӗлхипе культурине çы-
вăхлатма-аталантарма та анлă майсем 
уçса парать. Акă, нумаях пулмасть пирӗн 
ял хуçалăх предприятийӗсен ертӳçи-
семпе специалистсем сысна ӗрчетекен 

«Авангард» комплексра пулчӗç. Унта 
Елчӗк енрен пынă рабочисем те пурри 
тӗлпулăва татах та пысăк витӗм кӳчӗ. 
Халех ӗнтӗ пирӗн фермăсенче  кӳр-
шӗсен паха опычӗ ӗçе кӗрсе пырать. 
Юнашарти фермерсемпе тӗрлӗ формăл-
лă хуçалăхсем тӳрӗ çыхăнусем тытни 
те усăллă. Елчӗк пасарӗнче Тутарстан-
ри фермерсен аш-какай тата сӗт про-
дукчӗсене чăвашсем хапăлласах туян-
нине курма пулать. 

Ырă туслăх вăйланнă май, культурăпа 
вӗрентӳ, спорт енӗпе те çитӗнӳсем 
палăраççӗ. Вăрăмхăвари хăш-пӗр çам

рăксем Пăва районне кӗрекен Ла-
щăпуçӗнчи шкулта пӗлӳ илеççӗ. Унта 
икӗ-виçӗ çул каялла Чăваш халăх поэчӗ 
Петӗр Хусанкай çӗр çул тултарнине ан-
лăн паллă турӗç. Ялсенчи  илемлӗ пулта-
рулăх коллективӗсем пӗр-пӗрин патӗн-
че концертсем кăтартасси йăлана кӗрет. 
Иртнӗ çулсенче хăйӗн ташши-юррипе 
Чăваш Енре çеç мар палăрнă Ульяна 
Патшина çамрăк артистка Хусанти кон-
курса хутшăнса хăйӗн пултарулăхӗпе 
палăрчӗ.

Чăвашсемпе тутарсем спорт ăмăр
тăвӗсенче те пӗрле тупăшаççӗ. Эпир 
хамăр районти çамрăк футболистсен 
команди «Сувар» хаçат ирттерекен 
ăмăртусене хутшăнса паха кăтартусем 
тунипе кăмăллă.

Кӳршӗсемпе лайăх çыхăнура пулни-
ех пире экономикăпа культурăра паха 
кăтартусем тума хавхалантарать. Елчӗк 
ен – ял хуçалăх аталанăвӗ енӗпе те, 
культурăпа спортра та республикăра 
малтисен йышӗнче. Çывăх вăхăтра, 
пăвасен тӗслӗхӗпе, Елчӗкре ачасем 
валли канупа спорт комплексӗ тăвасси-
не вӗçлетпӗр. Унта велосипедпа çӳре-
мелли тата çуран утмалли-чупмалли 
ковролин сарнă çулсем хывнă, тӗрлӗ 
вăйă площадкисем, ӗлӗкхи ял пурнăçне 
кăтартакан палăк-сăнарсем вырнаçтар-
нă та ӗнтӗ. 

Анатолий ТИМОФЕЕВ. 
Автор сăнӳкерчӗкӗ. 

ХУЛА ӲНЕРÇИ ЯЛА 
СĂНАРЛАТЬ...

«Окружающая нас Природа 
такова, что перед ней напрочь 
забываешь о существующей в 
живописи иерархии жанров, 
делении на главные и второ-
степенные. Все в гармонии!» 
Çак йӗркесен авторӗ – Елчӗк
ре çуралса ӳснӗ Виктор Кара-
маликов. 

Ачалăхри тӗрлӗ шухăш-
ӗмӗт ăна çӗнӗ тӳпене – ӳнере 

илсе тухнă: çар тивӗçне пур-
нăçланă хыççăн И.Я.Яковлев 
ячӗллӗ Чăваш патшалăх пе-
дагогика институчӗн ӳнерпе 
графика факультетӗнче (1991) 
пӗлӳ илнӗ. Малалла кун-çул-
не Тольяттири автомобильсем 
кăларакан заводпа çыхăнтарнă 
– инженер-художниксен туслă 
командинче вăй хурать. Паян 
вăл – ВАЗ ветеранӗ.

Хула пурнăçӗ ăна тӗппи-
пех хăй енне çавăрса илнӗ 
пулин те, чунӗнче, шалта, ял 
юнӗ вылять. Йывăç-курăк-
семлӗ, çырма-çатрасемлӗ, 
пӗве-кӳлӗсемлӗ çутçанталăк 
сăнӗсем художникăн асамлă 
алли витӗр черетлӗн шăран-
са тухаççӗ. 2014 çулта ӳнерçӗ 
хăйӗн пултарулăхне пуçласа 
Пӗтӗм халăхсен хушшинчи 

«Раççейри Искусство эрни» 
(Мускав) сăрă ӗçӗсен кон-
курсӗнче тӗрӗсленӗ, пейза-
жистсенчен «Вятка» карти-
нипе çӗнтерӳçӗ пулса тăнă. 
«На просторе» ӗçӗ – 2-мӗш 
вырăнта. Çав çулхинех вăл 
Берлинта иртнӗ «Раççей лите-
ратурин ылтăн ӗмӗрӗ» Пӗтӗм 
тӗнчери курав проектне ӳкер-
чӗксем тăратать. Вӗсенчен 
хăшне-пӗрне хальхи худож-
никсен каталогне кӗртеççӗ.

2017 çулта Раççей шайӗн-
чи конкурсра «После дождя. 
Болото» ӗçӗпе «Классика жи-
вопиçӗ» номинацире ыттисе-
не хыçала хăварать. Кăçалхи  
«Возвращение с молебна» 
ӗçӗпе (ӳкерчӗкре) Раççей Ис-
кусство Премийӗн I степеньлӗ 
лауреачӗ пулса тăрать.

Виктор Львович 2010 çул-
танпа – Раççей ӳнерçисен 
пӗрлӗхӗн пайташӗ. 

Николай МАЛЫШКИН.
Автор сăнӳкерчӗкӗ. 

чăваш енри елчӗк тăрăхӗнче

«ПӖРЛӖХПЕ ТĂВАНЛĂХШĂН ЧИКӖ ÇУК»

Июль, 27
Хӗвел: тухать – 3.39, анать – 20.00, 

кун тăршшӗ – 16.21. Уйăх: тухать – 
23.54, анать – 15.19.

Раççейре суту-илӳ ӗçченӗсен кунӗ. 
Уйăх календарӗпе – 25-мӗш кун. 

Лару-тăру хăвăрт ӗçлеме памасть. 

Июль, 28
Хӗвел: тухать – 3.41, анать – 19.59, 

кун тăршшӗ – 16.18. Уйăх: анать – 16.35.
Раççей Тинӗс-çар флочӗн кунӗ. 
PR-специалист кунӗ.
Пӗтӗм тӗнчери гепатитпа кӗреш

мелли кун.
Уйăх календарӗпе – 26-мӗш кун. Вас

камалла мар, шухăшламасăр çынна 
вăрçма тăхтамалла. Кăмăла канăç 
кӳрекен ӗçпе аппалансан аванрах пулӗ. 

Çак кун çуралнă: Наталья Белохвос­
тикова (1951).

Июль, 29
Хӗвел: тухать – 3.42, анать – 19.57, 

кун тăршшӗ – 16.15. Уйăх: тухать – 
0.28, анать – 17.49.

Халăхсен хушшинчи тигр кунӗ.
Уйăх календарӗпе – 27-мӗш кун. Ӗçре 

те, шухăшсенче те сапаланмалла мар. 
Çак кун çуралнă: Игорь Крутой 

(1954).

Июль, 30
Хӗвел: тухать – 3.44, анать – 19.55, 

кун тăршшӗ – 16.11. Уйăх: тухать – 
1.15, анать – 18.52.

Халăхсен хушшинчи туслăх кунӗ.
Пӗтӗм тӗнчери çынсемпе суту-илӳ 

тăвассипе кӗрешмелли кун. 
Уйăх календарӗпе – 28-мӗш кун. 

Пуçланă ӗçсене малалла тăсмалла, 
пур çӗрте те йӗрке тумалла. 

Çак кун çуралнă: Арнольд Швар­
ценеггер (1947), Ирина Винер-Ус­
манова (1948).

Июль, 31
Хӗвел: тухать – 3.46, анать – 19.53, 

кун тăршшӗ – 16.07. Уйăх: тухать – 
2.18, анать – 19.43.

Уйăх календарӗпе – 29-мӗш кун. 
Лару-тăру кирлӗ мар çӗртен стресс 
«парнелеме» пултарать. 

Çак кун çуралнă: Эдита Пьеха 
(1937), Леонид Якубович (1945).

Август, 1
Хӗвел: тухать – 3.48, анать – 19.51, 

кун тăршшӗ – 16.03. Çӗнӗ уйăх (6 
сехет те 11 минутран): тухать – 3.36, 
анать – 20.20.

Пӗрремӗш тӗнче вăрçинче (1914 – 
1918) пуç хунисене асăнмалли кун. 

Пӗтӗм Раççейри инкассатор кунӗ. 
Раççей Хӗç-пăшаллă Вăйӗсен Тылӗн 

кунӗ.
Уйăх календарӗпе – 30/1-мӗш кун. 

Тахçанхи плансене пурнăçа кӗртме 
шăпах аван вăхăт халь. 

Август, 2
Хӗвел: тухать – 3.50, анать – 19.49, 

кун тăршшӗ – 15.59. Уйăх: тухать – 
5.03, анать – 20.48.

Раççей Сывлăш-десант çарӗсен 
кунӗ. 

Уйăх календарӗпе – 2-мӗш кун. Ме
роприятисем планланă чух темиçе 
вариант пăхса тухма ан ӳркенӗр.  

Леонард ЛЕВЫЙ,
Елчӗк район администраци пуçлăхӗн 

пӗрремӗш çумӗ:

В.Карамаликов. «Кӗлӗрен таврăнни» картина.

Унăн Турă панă кунӗ
Йăлт иртет кил-тӗрӗшре.
Йăпанать кунта ун чунӗ
Пурпӗр вак-тӗвек ӗçре.

Сачӗ пур кăшт йăпанмалăх –
Çитӗнет улма-çырла.
Хăйӗн те ун ылтăн алă:
Помидор, хăяр хупать.

Хурлăхан, хăмла çырлийӗ,
Слива, ежевика пур.
Тутлăскер вӗсен куклийӗ:
«Тусăм, тутанса, – тет, – кур».

Ӳстерет сухан та кишӗр,
Çӗрулми те пахчара.
Çакăнпа, тăванăм, килӗш:
Ӗçлени мӗне чарать?

Ак, кăçал та çӗрнӗ тислӗк
Кӗртрӗ мар-и пахчине?
Çак кашниншӗн ырă тӗслӗх,
Çӗрулми лартаканнех.

Çавăнпах та пысăк тухăç
Çулсерен пахчи парать.
Йăлкăшса çуталнă тухăç
– Тӗрӗс, –  тет çак хыпара.
                 
Кунсерен, хăш питӗ кирлӗ,
Шăнкравлать ыр тантăшне.
Шӳтлешет: «Тен, эсӗ чирлӗ?» –
Кулнă май тытса ăшне.

Тантăшсем вуç ватăлмаççӗ –
Кутăн мар-ха пурнăçра.

Пур ӗçе те хутшăнаççӗ –
Уншăн мухтама пурах.

Иккӗш те ертсе пыраççӗ
Халь ветерансен йышне.
Кирлӗ пулăшу параççӗ
Хăвармасăр нихăшне.
                   

7
Мăккăлӗ – Тӳскел чăвашӗ,
Пурăнать мăшăрӗпех.
Тулнă выльăхпа картишӗ
Чăн та фермерăнни пек.

Пур ӗни, хур-кăвакалӗ,
Сыснисем, чăххи-чӗппи.
Кун пирки çын ак мӗн калӗ:
«Ку, чăнах, Тур панă пил».

Тăрăшаççӗ, ӳркенмеççӗ –
Уншăн пур-ха вӗсен хал,
Пурнăçа ӳпкелемеççӗ –
Кун пек хастарсем сахал.

Яшлăхра тата хитреччӗ
Сăн-питрен, ӗçченлӗхре.
Ӗç медалӗсен ӗречӗ
Хыт савăнтарать пире.

Пурнăçра çак сумлă паттăр
Тăрăшать чăн паттăрла.
Ӗçӗсемшӗн вуç вăтанмӗ,
Уншăн хыт мухтамалла.
                    

8
Сывă пултăр сумлă ватлăх!
Тантăшсем халь хисепре.
Куçтăр вӗсенчи хăватлăх
Ăс парса тăма пире.

Иккӗш те ӗç ветеранӗ –
Иртнӗ вăрçă ачисем.
Курчӗç мăй таран тиранăн
Нушине çак тантăшсем.

«Ӳлӗм вăрçă ан хускалтăр», –
Кӗлтăвать Раççей çынни.
Мӗн курни-тӳсни çухалтăр
Аякра, таçтах кашни.

Хыçсăмах
Тантăшсен мăшăрӗсем те
Пӗр ялтанччӗ, Тӳскелтен.
Çав хӗрсем те тантăшсемччӗ,
Пӗр класрах вӗренчӗç те.

Яшлăха пӗрлех ирттерчӗç
Ытарми савăнăçра.

Юрласа тӗлӗнтеретчӗç
Çуллахи Микулара.

Яшлăх иртрӗ те саланчӗç
Иккӗш тӗрлӗрен енне.
Даша хуланах ăсанчӗ,
Маша юлчӗ хăй ялнех.

Тӗрӗсне калас пулсассăн
Тантăшсем – Микулайсем.
Каялла илсе пăхсассăн
Иккӗшӗ те пӗр ялсем.

...Тăрăма куçса килсеччӗ
Мăккăлӗн тăван çемйи.
Унăн ашшӗ ӗçлесеччӗ
Тӳскелти шкулта, канми.

Вӗрентни кăна та мар-ха,
Ӳркенмен лаша пăхма.
Вăл туман пӗр ӗç юлман пуль –
Пӗринчен те япăхман.

Кил пуçне вăрçа илсессӗн
Куçрӗ Тăрăма çемье.
Амăш мăшăрӗ вилсессӗн
Ют ялта тăрас темен.

Мӗскӗн, тăрăшса ӳстернӗ
Ывăлпа хӗр ачине.
Ăнлă-пуçлă пулччăр тенӗ
Путайса ӗç авăрне.

Халӗ вӗсене куратпăр
Ватлăхри кунӗсенче.
Микулай текех хăрамӗ
Тăнăç тăнă чух тӗнче.

Унăн килӗ-çурчӗ ăшă –
Хутăнать-мӗн вăл газпа.
Сирпӗнет шыв чăшăл-чăшăл –
Çăвăнать хуçи унпа.

Тăснă-мӗн юхса тухмалăх
Пăрăх та пӳртрен тула.
Куншăн пур ун савăнмалăх –
Тăрăшсан, иккен, пулать.

Тав тăвать ыр ӗçӗсемшӗн,
Ватăскер, ачисене.
Тăрăшсаччӗ хăй вӗсемшӗн,
Çамрăк чух, парса чунне.

Халӗ, ырă вулаканăм,
Сапăр пул мӗн çырнипе.
Тантăшсем тупайрӗç канăç
Йăпанса мăнуксемпе.

Манар мар, эппин, эпир те
Иртнӗ ӗçлӗ кунсене.
Чӗрери суран тек пирчӗ
Манайсан нушасене.

Çамрăк йыш телейлӗ пултăр
Хăйӗн пурăнăçӗнче.
Кирлӗ чух вылятăр-култăр,
Муллă пултăр ӗçӗнче.

кӗнеке çӳлӗкӗ  

Вăхăт çитрӗ: Чăваш кӗнеке 
издательствинче те тӗрлӗ-тӗр-
лӗ вырăнти (Чăваш Енре каланă 
пек – тулайри) çыравçăсем кӗ-
неке хыççăн кӗнеке кăларма 
пуçларӗç. Ку пулăм хăйех питӗ 
пысăк пӗлтерӗшлӗ. Ӗлӗкрех, 
совет саманинче, пӗр-пӗр по-
эт-прозаикăн хăйӗн ӗçне çутта 
кăларас тесен тӗпленсе пурăна-
кан вырăнӗнчен Шупашкара 
куçса каймаллаччӗ тата Писа-
тельсен пӗрлӗхне кӗмеллеччӗ. 
Вăт çакнашкал йӗрке хуçаланнă 
çӗршывра. Ку вăл, паллах, урăх 
регионта пурăнакан пулта-
рулăхпа ӗçлекен çемьесемшӗн 
çав тери пысăк йывăрлăх пул-
нă. Вӗсен чунӗнче пурăна киле 
«провинци тунсăхӗ» ятлă тарă-
ху кăвайчӗ амаланса кайса 
маçтăрсен хăватне кăкланă. 
Шутлатăп та, çав нуша-асаппа 
пайтах талантлă художникăн 
пултару «клапанӗ» ӗмӗрлӗхе 
питӗрӗннӗ-тӗр... 

Кун çинчен мана чăвашсен 
паллă прозаикӗ, пирӗн ентеш 
Владимир Васильевич Плеш-
ков-Ухли пӗрмай пит хурлан-
са-тарăхса каласа паратчӗ. Хăй 
вăхăтӗнче вăл Кăнна Кушкинче 
мăшăрӗпе Анна Тихоновнăпа 
ялти вăтам шкулта учительте 
ӗçленӗ. Владимир Васильевич 
шкул директорӗ пулнă. Çырас 

кăмăлӗ хистенипе вăл мӗнпур-
не пăрахса Кушкăран Шупаш-
кара тухса кайнă, паллă прозаик 
пулса тăнă. Енчен те çак темăпа 
пӗр-пӗр ӗç çырас пулсан («про-
винци тунсăхӗ» йӳтӗмпе) мате-
риалӗ çителӗклех пек туйăнать 
мана – сукмакне уçакан кăна 
тупăнтăр. Чăннипе каласан, эпӗ 
хам та çав «нуша çимӗçӗ», «ту-
лай çын» шăпине питӗ лайăх 
тутаннă. Çиччӗрех сăвă-юмахпа 
«чирленӗскер», вăтăртан иртсен 
тин поэтсен çемйине кӗтӗм... 
Мӗн тăвас тетӗн, çилӗсем çав-
нашкал вӗрнӗ...

Кунашкал вăрăмрах кӳртӗм 
çырса кайнăшăн вулакансем 
мана, тен, каçарӗç. Вырăссем 

калашле, «хăвăн кӗпӳ, мӗн тесен 
те, çан-çурăма çывăхрах». Па-
янхи пасар экономики çӳлерех 
асăннă пăтăрмахсене пуçӗпех 
тӗп турӗ. Халь кӗсье тулли укçа 
пулсан Шупашкарта кăна мар, 
Мускава кайсах кӗнеке кăлар-
ма пулать. Ку майсем-шывсем 
начаррисен шутне кӗмеççӗ-ха 
вӗсем: пултар, шутласа кăлар, 
хăтланса пăх!

Чăваш çыравçисемшӗн, пал-
лах, Чăваш издательстви те пур. 
Анчах шăп та çав организацире 
хайлавна çутта кăларма йы-
вăр. Малтан унти çулталăкри 
тематика планне пулас ӗçне 
кӗртмелле. Комиссие лекнӗ 
кӗнекесене редакторсем пăх-
са тухаççӗ, юрăхлă пулсан пи-
четлесе кăлараççӗ. Авторне 
кăштах гонорар тӳлеççӗ. 

Çапла майпа нумаях пул-
масть кун çути курчӗ те ӗнтӗ 
Елена Мустаеван «Уй варринче 
çинçе хăва» кӗнеки. 

«Самантлăх шавшăн, 
                           йӳнӗ чысшăн
Пехил ыйтмарăм Музăран.
Тархасшăн, вулаканăм, йышăн,
Çак пӗчӗк парнеме манран», 

– тенӗ чăвашсен паллă по-
эчӗ Юрий Айдаш «Атнер» ятлă 
сăвăлла романӗнче. Елена Мус
таева пирки те çаплах каламал-
ла-тăр. Ман шутпа, самантлăх 

шавшăн çырман вăл хăйӗн «Уй 
варринче çинçе хăва» кӗнекине. 
Мӗншӗн çуратнă-ши вара? Чăн-
нипех, мӗншӗн тытать-ши алли-
не калем вăл е ку автор? Паллах, 
чун хушнипе! Чун ыйтнипе! 

Елена Мустаева мана хăйӗн 
кӗнекине парнелесен эпӗ ăна 
алран ямасăр пӗр каçрах вула-
са тăхрăм. Вуласа тухрăм та тул 
çутăличчен куçăма хупаймарăм, 
шухăша путрăм. Темӗскерле 
пăтрашуллă туйăмсем чунă-
ма темиçе пая пайласа яни-
не чухларăм: пӗр вăхăтрах 
кăшкăрса ярассăм та, пуç çин-
ченех утиялпа витӗнсе выртас-
сăм та килчӗ – куçăм ан куртăр, 
хăлхам ан илттӗр! Мӗн чухлӗ 
тӗрӗсмарлăх, хаярлăх çӗр çин-
че! Çапла çав! Пурнăç – пур-
нăçах вăл! Сывă-чӗрӗ чух куçӗ 
те курать, хăлхи те илтет. Кур-
маллах! Илтмеллех! Шăп та шай 
çак принцип хуçаланнă пулӗ 
Елена Николаевнăн чунӗнче 
хăй тивӗçне пурнăçланă май. 
«Хăйӗн хайлавӗнче инкек-син-
кеклӗ хӗрарăма уй варринчи 
çинçе хăвапа танлаштарни 
пур-çке. Ку вăл чăваш халăхӗн 
авалхи юррине те аса илте-
рет», – çырать Василий Кервен, 
кӗнекене пухса хатӗрлекенӗ. 
Юрри кăна-ши вара? Мана пул-
сан, кунта чăваш хӗрарăмӗн-

халăхӗн чăн-чăн шăпи, ăна 
Турă пӳрни. «Ӗмӗр-ӗмӗрӗпе 
çын ури айӗнче таптанатпăр», – 
тенӗччӗ пӗррехинче чăвашсен 
паллă писателӗ Хӗветӗр Уяр. 
Мана паян кунччен «таптанат-
пăр» пек туйăнать. Тӗслӗхрен, 
грузинсем çын умӗнче хăйсене 
«я – грузин» тесе мăнаçланса 
калаççӗ. Чăвашсем çапла «я – 
чуваш» тесе калаççӗ-и? Часрах 
«я – русский» теççӗ. ..

«Уй варринче çинçе хăва-
на», каларăм ӗнтӗ, эпӗ çав тери 
пăсăлса кайнă нервăсемпе 
вуласа тухрăм. Çакă ӗнтӗ вăл, 
ман шутпа, вырăс классикӗсен 
аслă пултарăвӗнче тӗрлен-
нӗ психологилле хайлавăн 
тӗслӗхӗ. Унашкал характерлă 
произведенисем, пысăк-пысăк 
критиксем çирӗплетнӗ тăрăх 
(В.Г.Белинский таранччен),  вы-
рăс писателӗсем кăна çырма 
пултараççӗ иккен. Мӗншӗн те-
сен «Умом Россию не понять». 
Унăн, Руçӗн, пачах урăхла мис-
си имӗш...

(Вӗçӗ пулать.)

СЕРТЕ Мишши, 
ЧР Писательсен союзӗн 

пайташӗ.
Ульяновск хули.

 «Канаш» хаçат редакцийӗн 
сăнӳкерчӗкӗнче: Е.Мустаева.

ПӖР КАÇРАХ ВУЛАСА ТУХРĂМ

Николай ДВОРОВ-ШЕМЕКСЕМ

ТАНТĂШСЕМ
Сăвăлла очерк

(Елена Мустаеван «Уй варринче çинçе хăва» кӗнекин витӗмӗпе чăмăртаннă куç курăмӗ)

– Эх, Галя, мӗнле юратать вăл сана! 
Халь каласан та юрать ӗнтӗ: мана питӗ 
килӗшет Игорь, – хумханса калаçрӗ 
Люба.

– Пӗлтермеллеччӗ хăвăн туйăму çин-
чен. 

– Мӗн эсӗ? Хамран култарма-и? Эс 
пур чухне ман çине пăхас çук вăл.

Галя ялне çитсе килчӗ. Тăванӗсене çак 
хаклă кучченеçпе тӗлӗнтерчӗ…

– Хӗрӗм, телейне çухатмарăн-ши? – 
куçран ачашшăн тинкерчӗ амăшӗ.

– Эпӗ Глеба качча тухма сăмах панă, – 
пулчӗ хурав…

* * *
Виçӗ çул туслă Гальăпа Глеб. Каччă 

питӗ ырă кăмăллăскер. Пӗвӗ-сийӗ… 
Хăйне тыткалани… Игорьпа пӗрпеклӗх 
нумай вӗсен… Глеб – геолог. Ӗçпе пур-
нăç условийӗсем йывăр пулни те, циви-
лизацирен нумай вăхăт хушши уйрăлса 
пурăнни те каччăн интеллигентлăхне 
чакарайман…

Мӗнле паллашнине аса илсе Галя йăл 
кулчӗ. Тантăшӗпе Любăпа гастронома 
кӗнӗччӗ.

– Мӗн туянаççӗ чиперккесем? – вӗсен 
çумне пырса тăчӗ палламан каччă.

– Туянасси-мӗнӗ… Пăхкалатпăр ак…
– Лавккана килнӗ иккен – туянмаллах, 

– терӗ те каччă касса патне пырса укçа 
тӳлерӗ. Вара икӗ пысăк шоколад илсе 
хӗрсем патне пычӗ.

– Пӗтӗм кăмăлтан, – йăл кулчӗ вăл.
– Мӗн эсир? – турткаланчӗç хӗрсем… 
Каччă лавккаран вӗсемпе пӗрлех 

тухрӗ.
– Эпӗ анне патне отпуска килнӗ. Тӗп

ленессе Иркутск хулинче тӗпленнӗ. Гео-
лог эпӗ, – калаçрӗ вăл утнă май.

Гальăн тем пек шоколад татăкне çăва-
ра хыпас килчӗ. Палламан каччăран 
именчӗ. Библиотекарь укçипе шоколад-
сем питех тутанаймăн.

– Мана кăштах хула кăтартса çӳрӗр-
ха. Икӗ çул пулман тăван хулара.

Килӗшрӗç хӗрсем. Пӗр чарăнми ка-
лаçрӗ каччă. Тӗрлӗ истори каласа парса 
култарчӗ. Унтан тем аса илнӗ пек çамки-
не çапса илчӗ:

– Эпир паллашман та вӗт-ха.
Паллашрӗç… Каччă хӗрсене общежи-

тие çитиех ăсатрӗ. Унтан Гальăна хулран 
тытрӗ те:

– Кăштах юлма ыйтатăп, – терӗ.
Пӗрне-пӗри кăмăлларӗç хӗрпе каччă. 

Виçӗ çул хушши çулталăка пӗрре от-
пуска килсе каять Глеб. Хӗре парнесен 
айне турӗ каччă: чаплă кӗрӗк, хăлхаллă 
малахай, унты, атă-пушмак… Ульяновск
ра кăнтăрла хунарпа шырасан та тупай-
мăн кун пек мула.

– Иркутск пасарӗнче аттепе аннене 
кăна тупса илейместӗн, – ăшшăн кулать 
вăл.

Илесшӗн мар Галя парнисене…
– Ку сана сутăн илнине пӗлтермест. 

Мана качча пыма килӗшмесен – хутран-
ситрен аса илӗн…

Кăçал сентябрь уйăхӗнче таврăнмал-
ла вăл. Туй тума калаçса татăлнă…

Мӗнле вăл унта? Сывлăхӗ еплерех? Ӗç 
условийӗсем çăмăл мар унăн, паллах… 

Нумаях калаçмасть вăл ӗç çинчен.
– Санăн пурнăç условийӗсем лайăх 

пулӗç. Ӗç пирки те чăрмавсем пулмӗç, – 
тет яланах.

Чаплă туй туса ирттерчӗç. Иркутск 
хулинче тӗпленчӗ çамрăк çемье. Пӗр 
пӳлӗмлӗ хăтлă хваттер Глебăн çӗнӗ 
çуртра. Лайăх сӗтел-пукан. Хваттерӗ 
пысăк. Маччи çӳллӗ. Кухни вăрăм, сар-
лака. Мӗн кирлӗ – веçех пур… Хăйсен 
çуртӗнчен инçех мар библиотекăна ӗçе 
вырнаçрӗ Галя. Экспедицисене верто-
летпа вӗçеççӗ геологсем. Икшер уйăх 
киле таврăнайманни те пулать. Пушă 
вăхăт нумай Гальăн. Хулапа паллашать 
вăл пӗчӗккӗн…

Хула Çӗпӗрӗн хӗвел тухăç енче выр
наçнă. Урамӗсем Ангара юханшывӗн 
икӗ енӗпе ларса тухнă. Ангарана Иркут 
ятлă юханшыв юхса кӗрет. Истори тăрăх 
Иркутск ят хулана çав юханшыв ячӗпе 
панă. Байкал кӳллипе Иркутск хушши 
утмăл ултă километр. Кунти çанталăка 
хăнăхма Гальăна çăмăлах пулмарӗ. 
Вичкӗн континентла климат. Хӗл пилӗк 
уйăха тăсăлать. Сивӗсем хӗрӗх градус 
таранах пулаççӗ. Халăх, тӗпрен илсен, 
кӗрӗкпе, çăматăпа çӳрет. Çуркунне кӗске 
те типӗ килет. Çуллан пӗрремӗш çур-
ри типӗ те шăрăх, тепринче витререн 
тăкнă пек çумăр çăвать. Кӗркунне типӗ. 
Сывлăш температури пӗр ăшăнать, пӗр 
сивӗнет.

Илемлӗ Иркутск хули. Пӗр эрне 
пурăнсанах упăшки Гальăна театра илсе 
кайрӗ. Çурт патне çитсенех Гальăн куçӗ-
пуçӗ алчăрарӗ. Кун пек илемлӗ çурт вăл 
нихăçан та курман. Ульяновскри драм-
театра танлаштараймăн унпа. Шала 
кӗрсен çăварне карсах пăрахрӗ. Тӗлӗн-
нӗ арăмне Глеб театра мӗнле çӗклени-
не каласа пачӗ. Ваттисем каланă тăрăх,  
ӗлӗкхи купсасем укçа пухса çӗкленӗ 
çак çурта. Хăйсен хушшинче калаçса та-
тăлнă: Мускаври Пысăк театртан кая ан 
пултăр илемӗпе… Вӗсем Питӗртен чаплă 
архитектора чӗнсе илнӗ…

Тăван енпе çыхăну çухатмаççӗ Исаев

сем. «Ульяновская правда» хаçат çырăн-
са илеççӗ. Тăван облаçра, хулара мӗн 
пулса иртнине пӗлсех тăраççӗ…

Çулталăкран ывăл çуралчӗ çемьере. 
Игорь ят пачӗç. Ачи çуралсан Глеб Ива-
нович Иркутскри управление ӗçе куçрӗ. 
Управленийӗ инçех мар. Çуранах çӳрет 
ӗçе.

Пӗррехинче лавккаран тухсан Гальăна 
пӗрле ӗçлекен хӗрарăм тытса чарчӗ.

– Глеб Ивановичăн ӗлӗкхи савнийӗ 
çак лавкка хуçи, – пӗлтерчӗ «ыр суна-
кан», – эс пӗлместӗн пулӗ.

– Пӗлмен те… Пӗлессӗм те килмест… 
Тав тумастăп сире çак хыпаршăн. Вăл 
ăна качча илмен… Мана суйланă… – 
куçне çиллессӗн выляттарса пăхса илчӗ 
хӗрарăм çине. Çунтарса яратчӗ пуль…

Глеба каласа памарӗ çак калаçу пирки. 
Хăй вара вăл лавккана урăх çӳремерӗ…

* * *
Пӗррехинче Люба ӗçрен таврăнатчӗ. 

Çулла. Çанталăк тӗлӗнмелле илемлӗ. 
Лăпкă кун. Шăрăх та мар. Васкамасăр 
утать хӗр трамвай чарăнăвӗнчен. Об-
щежити патне çитрӗ те юнашар бесед-
кăра ларакан палланăрах сăнлă арçын-
на курчӗ. Сăнарах пăхрӗ те – Игорь 
Выселова палласа илчӗ. Чӗри савăнни-
пе кăкăрта тăпăртатать кăна… «Эх, ман 
пата, мана курасшăн килнӗ-çке Игорь. 
Кăмăллать пулас мана. Атту мӗн туса 
çӳремелле унăн кунта?» – ташша яман-
ни кăна хӗр.

– Игорь? – çывхарчӗ вăл каччă пат-
нелле. Ыталаса илменни кăна. – Мӗн 
çавăрса килчӗ сана кунта?

 «Сана курма, саншăн килтӗм эпӗ. Са-
ватăп эпӗ сана», – теессе кӗтрӗ Люба… 
Савăнни кăлăхах пулчӗ…

– Люба, лар çума. Галя пирки, унăн 
пурнăçӗ çинчен пӗлме килтӗм эпӗ. Ма-
наймастăп эпӗ ăна… – шăппăн калаçрӗ 
каччă.

– Ачи пур унăн, – кăшкăрнă пекех ка-
ларӗ Люба.

– Маншăн ку чăрмав мар. Йывăр пул-

сан – таврăнтăр. Çырса пӗлтер…
Пуçран чукмарпа çапнă пекех пулчӗ 

ку Любăшăн. Игорь ун çинчен виççӗ 
выртса та пӗрре тӗлленмен. Галя, ав, ача-
па та кирлӗ…

Веçех тӗрӗсне çырса пӗлтерчӗ Люба 
тантăшне… Хумхантармарӗ ку çыру Галя 
чӗрине. Вуларӗ те сӗтел çине хучӗ. Хучӗ 
те манса кайрӗ.

Каçхине ӗçрен килнӗ упăшки çырăва 
тытрӗ те: – Мана валли салам пур-и 
унта? – тесе нихçан пулманнине вулама 
пуçларӗ. Мӗн хистерӗ ăна?

– Йывăр-им сана манпа? Юлташусене 
ӳкӗнсе çыратăн-и? – ыйтрӗ шăппăн.

– Куçна уçарах вула! – кăшкăрнă пе-
кех каларӗ хӗрарăм. – Эпӗ ăна мар, сана 
суйланă. Мускав хулине шăнса вилмелли 
Иркутскпа улăштарнă. Урăх илтем мар!

Упăшки шăпах пулчӗ…
Йӗпе çине сапа теççӗ халăхра… Ку ка-

лаçу хыççăн тепӗр куннех почта ещӗкне 
тӗрӗслеме тухнă Глеб: 

– Тăван хаçат килчӗ! – тесе савăнса 
чупса кӗчӗ, ларчӗ те хаçата шӗкӗлчеме 
пуçларӗ…

– Кил-ха, вула. Леш, манран сана турт
са илесшӗн пулнă «мильтон» çинчен 
çырман-и кунта?

Тӗрӗс те, хаçатри портретран Игорь 
Выселовăн ăслă, шухăшлă куçӗ Галя 
çине шăтарасла пăхать…

– Тӗрӗс те çавă ку. Кунта ун çинчен 
кăна мар, Выселовсен милици династийӗ 
çинчен сăмах, çиччӗн вӗсем: хурахсем 
вӗлернӗ ашшӗнчен пуçласа мăнукӗсем 
таран… «Выселов Игорь Дмитриевич 
– начальник отдела УВД Моссовета», – 
тесе çырнă портрет айӗнче.

– Нумай çухатнă эсӗ. Вӗсем министр-
семпе канашлусем ирттереççӗ…

Ним те чӗнмерӗ Галя.
Ывăлӗ икӗ çул тултарсан Галя тăван 

ене çитсе килме шутларӗ. Кăтартмал-
ла-çке асламăш-кукамăшне, аслашшӗ-ку-
кашшӗне мăнукне. Глеба ӗçрен ямарӗç. 
Аэропортран упăшки ăсатса ячӗ. Малтан 
Мускава вӗçмелле. Мускавран вара – 
Чӗмпӗре. «Внуково» текен аэропорта 
çитни сисӗнмерӗ те. Пӗчӗк Игорь çеç 
вӗçев вăхăтӗнче питӗ канăçсăрланчӗ, 
йӗрмӗшрӗ. Самолет мӗнле ларчӗ – ача 
çапла йӗрмӗшме чарăнчӗ. Автобусран 
тухсанах: «Ман çырла çиес килет!» – 
тесе кăшкăрчӗ те, вӗçерӗнсе чупса кай-
рӗ. Ывăлӗ хыççăн чупакан амăшӗ чутах 
милици подполковникне пырса çапăн-
марӗ. Вăл вăхăтра Игорь арçын аллин-
чеччӗ ӗнтӗ.

– Галя?! – тӗлӗннипе çăварне карса 
пăрахрӗ арçын. – Ахальтен мар сана 
тӗлӗкре курнă. Ку пăхаттир кам? Мӗн 
ятлă эсӗ? – пуçӗнчен ачашларӗ ачана 
арçын.

– Иголь, – ахăлтатса кулать шăпăрлан.
– Игорь? Тавах сана, – куçран тинкер-

чӗ хӗрарăма çухалса кайнă арçын.
Ку Игорь Выселов пулчӗ. Вăл та Улья-

новска вӗçет иккен. Пӗр-пӗрин пурнăçӗ 
çинчен веçех ыйтса пӗлчӗç.

– Çак маттуркка пирӗн ывăлăмăр 
пулма пултарнă… Ӗмӗтӗме татрăн… Ту-
паймарăм-ха сан пеккине, – салхуллăн 
пăхрӗ арçын.

– Тупăн-ха, тупатăнах, – именчӗклӗн 
кулчӗ хӗрарăм.

Валентина ТАРАВАТ

ӖМӖТӖМЕ ТАТРĂН...
Калав

Ю.Капитонов коллажӗ.А.Наумов сăнӳкерчӗкӗ.

ТАКА 21.III – 20.IV 
Кăмăл-туйăм, психологилле ла-
ру-тăру енчен кăткăс тапхăр. Хăвăра 
ӗç режимӗнче тытма çăмăл пулмӗ. 

Çапах ал усма кирлӗ мар, пӗтӗм тӗнче хирӗç 
тăнă пек туйăнсан та. Юхăма хирӗç ишӗр, вара 
çитӗнӳсем те нумай кӗттермӗç.  

ВĂКĂР 21.IV – 20.V
Кăмăлсем нихçанла мар ырă та 
савăк пулӗç, пысăк хавхалану туятăр. 
Шăп та лăп ку эрнере харпăр пурнăç 

тата юрату енӗпе шăпа уçăмланать. Профессийӗ 
творчествăпа çыхăннисен ӗçре питӗ лайăх сы-
пăнса пырать. Хăвăра шанăр.  

ЙӖКӖРЕШСЕМ 21.V – 21.VI
Шел пулин те, пурнăçăн кашни сфе-
ринчех ӗç-пуç сире кирлӗ пек пулса 
пымӗ. Хăвăра мӗн кирлине çирӗп 

татса памасан, мӗн-тӗр тума, çӗнӗ проект пуçла-
ма усси çук. Харпăр хутшăнусемпе çыхăннă хăш-
пӗр принципсене çӗнӗрен пăхса тухма тивет. 
Эсир йăнăшма пултаратăр. 

РАК 22.VI – 22.VII
Кăштах сывлăш çавăрса яма пулта-
ратăр. Мӗнпур ӗçе юратнă та çывăх 
çынсем, тăвансем хăйсем çине илӗç. 

Вӗсене канашсем, хушусем парса ан аптратăр. Ку 
вăхăтра хӗрринче пăхса-итлесе тăнинчен аван-
раххи нимӗн те çук. Ӗçпе çыхăннă проектсене 
çитес эрнене хăварăр. 

АРĂСЛАН 23.VII – 23.VIII
 Сывлăхăра упрăр. Ăс-хакăл енчен те, 

вăй-хал енчен те ытлашши ывăнмал-
ла мар. Çурма вăйпа ӗçленипе нимӗн 

те пулмӗ. Укçа-тенкӗпе çыхăннă ӗçсене çитес 
вăхăта хăварăр, ыйтусем урăх çынсемпе çыхăн-
сан уйрăмах. 

ХӖР 24.VIII – 23. IX
Кил-тӗрӗшри вак-тӗвек кăлтăксене 
шута илмесен эрне тăршшӗпех хăвăра 

телейлӗ туятăр. Çăлтăрсем юратупа, çемье пур-
нăçӗпе çыхăннă чи вăрттăн ӗмӗтсем пурнăçланас-
са шантараççӗ. Карьера енӗпе те çитӗнӳсем тăва-
ятăр. 

ТАРАСА 24.IX – 23.X
Эрне хӗвӗшӳллӗ те активлă пулӗ. 
Ӗçре те, килте те ялан васкама тивӗ. 
Ним тума та вăхăт çитменнине ту-

ятăр. Çавăнпа хăвăра мӗн кирлӗреххине тӗрӗс 
палăртăр. Харăсах темиçе ӗç ан тăвăр. Теветкел-
лӗ проектсене ан хутшăнăр. 

СКОРПИОН 24.X – 22.XI
Ӗçпе çыхăннă ыйтусем чарăнса 
ларма, харпăр хутшăнусем чăхăм-
лама пултараççӗ. Çавăнпа сывлăш 

çавăрса яма тăрăшăр. Сирӗн хăвăр пӗччен пул-
ма тăрăшмалла. Отпуск илӗр, сывлăхăра çирӗп
летӗр. Пӗчченнисен тинех чун савни тупас шан-
чăк çуралать.   

УХĂÇĂ 23.XI – 21.XII
Ку вăхăтра илӗртӳлӗх ӳснипе çынсе-
не хăвăр пата магнит пек туртатăр. 
Кунпа харпăр интерессене пур-

нăçланă çӗрте усă курма тăрăшăр. Тӗрлӗ ыйту-
сене, тахçанах пуçланă кăткăс ӗçсене çăмăллăн 
татса паратăр. Сире никам та хирӗç тăраймӗ.  

ТУ КАЧАКИ 22.XII – 20.I
Савăнăç туйăмӗ парнелекен сюр-
призсемпе парнесем нумай пулӗç. 
Эрне варринчен пуçласа эсир каш-

ни çын тимлӗхӗнче пулатăр. Хăвăра пăхса илем 
кӳме вăхăт тупăр. Шăпаллă тӗлпулу пулма пул-
тарать. 

ШЫВТĂКАН 21.I – 20.II
Укçа-тенкӗ ӗçӗсене йӗркене кӗрт-
се çемье бюджетне тепӗр хут пăхса 
тухма вăхăт çитнӗ. Тупăш ӳстерме 

питӗ лайăх майсем пулӗç. Кӗтме пăрахнă парă-
ма парса татӗç. Хăвăр тахçан кивçен илнине те 
каçаракансем пулӗç. 

ПУЛĂСЕМ 21.II – 20.III
Ку эрнере интереслӗ паллашусемпе 
тӗлпулусем, ӗçпе е харпăр пурнăçпа 
çыхăннă çулçӳревсем йышланаççӗ. 

Усăллă ӗçлӗ калаçусем пулаççӗ. Пулăмсем питӗ 
хăвăрт аталанса пырӗç. Ăнăçăва хăратас мар те-
сен юхăм май пырăр. 

Эрнелӗх 
29.07 – 04.08

мчс пӗлтерет

Тунтикун, утă уйăхӗн 29-мӗшӗ
Ытларикун, утă уйăхӗн 30-мӗшӗ
Юнкун, утă уйăхӗн 31-мӗшӗ
Кӗçнерникун, çурла уйăхӗн 1-мӗшӗ
Эрнекун, çурла уйăхӗн 2-мӗшӗ
Шăматкун, çурла уйăхӗн 3-мӗшӗ
Вырсарникун, çурла уйăхӗн 4-мӗшӗ

криминал

Тунтикун, утă уйăхӗн 29-мӗшӗ
05.00  «Эсӗ кайрăн та...». Драма (12+)  
07.00  «Акилбупсер» (6+) 
07.30, 13.30  «Цифровой код» (12+) 
08.00  «Я люблю тебя, жизнь». Юбилейный 
вечер Станислава Кондратьева». (12+)  
11.00  «Битва ресторанов» (16+) 
12.00  «Спальный район». Многосерий-
ный фильм (16+) 
13.00, 15.00, 19.00, 00.00 «Республика». 
Хыпарсен кăларăмӗ (12+) 
13.05  «Вектор комфорта» (12+) 
14.00, 16.00, 20.00, 23.00 «Республика». 
Информационная программа (12+) 
14.05  «Мультимир» (6+)
14.30  «Жизнь в движении» (12+) 
15.05, 03.00  «Зверская работа». Доку-
ментальный фильм (16+) 
16.05, 02.30 «Гении и злодеи. Конрад Ло-
ренц» (16+) 
16.30, 04.00  «Женская консультация». 
Сериал (16+) 
17.30  «Следователь Протасов». Многосе-
рийный фильм (16+) 
18.30, 02.00 «Республика в деталях» (6+) 
19.30, 23.30 «Время вкуса» (12+) 
20.30  «Cамана» (12+) 
21.30  «Сире Никонорова гражданка кӗ-
тет». Чăвашла куçарнă фильм (12+)  
00.30  «Вариант «Омега». Драма (16+) 

Ытларикун, утă уйăхӗн 30-мӗшӗ
05.00, 13.00, 15.00, 19.00  «Республика». 
Хыпарсен кăларăмӗ  (12+)
05.30  «Время вкуса» (12+) 
06.00, 14.00, 16.00, 20.00, 23.00, 00.00  
«Республика». Информационная про-
грамма (12+)
06.30  «Акилбупсер» (12+) 
07.00  «Сире Никонорова гражданка кӗ-
тет». Чăвашла куçарнă фильм (12+)  
09.00, 18.30, 13.20, 02.00 «Республика в 
деталях» (6+) 
09.30  «Самана» (12+) 
10.30  «След в истории» (12+) 
11.00  «Битва ресторанов» (16+) 
12.00  «Спальный район». Многосерий-
ный фильм (16+) 
13.05  «Бухты-барахты» (6+) 
14.05  «Мультимир» (6+)
14.30  «Вектор комфорта» (12+)
15.05, 03.00 «Зверская работа». Докумен-
тальный фильм (16+) 
16.05, 02.30 «Легенды мирового кино. 
Луи де Фюнес» (16+)
16.30  «Женская консультация». Сериал (16+) 
17.30, 04.00 «Следователь Протасов». 
Многосерийный фильм (16+) 
19.30, 23.30  «Ылтăн çÿпçерен» (12+) 
20.30  «Цифровой код» (12+) 
21.00  «Акатуй 2019» (12+) 
 00.30  «Зверобой». Драма (16+) 

Юнкун, утă уйăхӗн 31-мӗшӗ
05.00, 13.00, 15.00, 19.00, 00.00 «Респуб
лика». Хыпарсен кăларăмӗ  (12+)
05.30  «Ылтăн çӳпçерен» (12+) 
06.00, 14.00, 16.00, 20.00, 23.00  «Респуб
лика». Информационная программа (12+)
06.30  «Цифровой код» (12+) 
07.00  «Акатуй 2019» (12+)
09.00, 13.30, 18.30, 02.00 «Республика в 
деталях» (12+) 
09.30  «Пӗрремӗш утăмсем». Юмах (12+)  
11.00  «Битва ресторанов» (16+) 
12.00  «Спальный район». Многосерий-
ный фильм (16+) 
13.05  «Бухты-барахты» (6+) 
14.05  «Мультимир» (6+)
14.30  «След в истории» (12+) 
15.05, 00.30, 03.00 «Зверская работа». 
Документальный фильм (16+) 
16.05, 02.30 «Гении и злодеи. Рудольф 
Дизель» (12+) 
16.30, 04.00  «Женская консультация». 
Многосерийный фильм (16+) 
17.30  «Следователь Протасов». Многосе-
рийный фильм (16+) 
19.30, 23.30 «Литература тӗпелӗ» (12+) 
20.30  «Тăвансем, сире савса». Антонина 
Лукинан пултарулăх каçӗ (12+) 
 
Кӗçнерникун, çурла уйăхӗн 1-мӗшӗ
05.00, 13.00, 15.00, 19.00, 23.00  «Респуб
лика». Хыпарсен кăларăмӗ  (12+)
05.30  «Литература тӗпелӗ» (12+) 
06.00, 14.00, 16.00, 20.00, 00.00  «Респуб
лика». Информационная программа (12+)
06.30  «Тăвансем, сире савса». Антонина 
Лукинан пултарулăх каçӗ (12+) 

09.00  «Республика в деталях» (12+) 
09.30  «Уйăх тулнă каç». Илемлӗ фильм 
(12+) 
11.00  «Битва ресторанов» (16+) 
12.00  «Спальный район». Многосерий-
ный фильм (16+) 
13.05  «Бухты-барахты» (6+) 
13.30  «Республика в деталях» (12+) 
14.05  «Мультимир» (6+)
14.30  «След в истории» (12+) 
15.05, 03.00 «Зверская работа». Докумен-
тальный фильм (16+) 
16.05, 02.30 «Легенды мирового кино. Та-
мара Семина» (12+) 
16.30, 04.00 «Женская консультация». 
Многосерийный фильм (16+) 
17.30  «Следователь Протасов». Многосе-
рийный фильм (16+) 
18.30, 02.00 «Нулевой километр» (12+) 
19.30, 23.30  «Вектор комфорта» (12+) 
20.30  «Жизнь в движении» (12+) 
21.00  «Вăрмана юлнă çамрăклăх». Драма 
(12+)
00.30  «В России идет снег». Драма (16+) 
 
Эрнекун, çурла уйăхӗн 2-мӗшӗ
05.00, 13.00, 15.00  «Республика». Хыпар-
сен кăларăмӗ  (12+)
05.30  «Вектор комфорта» (12+) 
06.00, 14.00, 16.00, 20.00, 23.00  «Респуб
лика». Информационная программа (12+)
06.30, 14.30, 01.00 «Жизнь в движении» 
(12+) 
07.00  «Вăрмана юлнă çамрăклăх». Драма 
(12+)
09.00  «Вӗç çӳлелле». Камит (12+)
10.30  «След в истории» (12+) 
11.00  «Битва ресторанов» (16+) 
12.00  «Спальный район». Многосерий-
ный фильм (16+) 
13.05  «Бухты-барахты» (6+) 
13.30  «Нулевой километр» (12+) 
14.05  «Мультимир» (6+)
15.05, 04.00 «Повелители». Документаль-
ный фильм (12+) 
16.05  «Пряничный домик. Искусство хо-
омей» (12+)
16.30  «Женская консультация». Многосе-
рийный фильм (16+) 
17.30  «Следователь Протасов». Многосе-
рийный фильм (16+) 
18.30  «Республика в деталях» (12+) 
19.00, 00.00  «Эрне». Хыпарсен тиш-
керӗвӗ  (12+)  
19.30, 23.30  «Кил ăшши» (12+) 
20.30  «Тăван юрă». Музыка премийӗ (12+) 

Шăматкун, çурла уйăхӗн 3-мӗшӗ
05.00  «Эрне». Хыпарсен тишкерӗвӗ  (12+)
06.00  «Республика». Информационная 
программа (12+)
06.30, 02.30  «Тăван юрă». Музыка пре-
мийӗ (12+) 
09.00  «Жизнь в движении» (12+) 
09.30  «Маша и медведь» (6+)
10.30  «Встретимся у фонтана». Классика 
СССР (12+) 
12.00  «Последняя кража» (16+)
13.00, 01.00  «Год в Таскане». М/фильм (16+) 
15.00  «Укçа чул кастарать». Икӗ пайлă 
çемье пăтăрмахӗ (12+) 
17.30  «Кил ăшши» (12+) 
18.00  «Самана» (12+)  
19.00, 23.00  «Ырă кăмăлпа» (12+) 
19.30  «Этемлӗх управçи Анне». Алина Са-
вельева пултарулăх каçӗ (12+) 
22.00  «Стань первым!». Открытие благо-
творительной акции Первого канала (6+) 
23.30  «Учим чувашский» (12+) 
00.00  «Повелители». Д/фильм (12+) 

Вырсарникун, çурла уйăхӗн 4-мӗшӗ
05.00  «Этемлӗх управçи Анне». Алина Са-
вельева пултарулăх каçӗ (12+) 
08.00  «Стань первым!». Открытие благо-
творительной акции Первого канала (6+) 
09.00  «Эрне». Хыпарсен тишкерӗвӗ  (12+) 
10.00  «Ырă кăмăлпа» (12+) 
10.30  «Какая у вас улыбка». Классика 
СССР (12+)
12.00  «Казачья застава». Концерт (12+) 
13.00, 01.30  «Год в Таскане». М/ фильм (16+) 
15.00  «Шанель пике». Камит (12+) 
17.30  «Маша и медведь» (6+)
18.00  «Стань первым!». Праздничный 
концерт в Ледовом дворце «Чебокса-
ры-Арена» (6+)
22.00  «Кӗмӗл сасă 2014» (12+) 
01.00  «Жизнь в движении» (12+) 
04.30  «Мультимир» (6+) 

ТӖРӖСЛЕВСЕМ ИРТТЕРЕÇÇӖ
Хабаровск крайӗнчи «Холдоми» палаткăл-

лă лагерьте пушар тухса тăватă ача пурнăçне 
татнă хыççăн çӗршывра тӗрӗслевсем ирттер-
ме пуçланă. ТР Патшалăх пушар надзорӗн ин-
спекторӗсем Раççей МЧСӗн пуçлăхӗ Е.Зиничев 
хушнипе ача-пăча лагерӗсемпе ытти кану бази-
сенче пушар хăрушсăрлăхӗн требованийӗсене 
пăхăннине тӗрӗслеççӗ. 

Юнкун инспекторсем Раççей ДОСААФӗн ТР 
Тӗп аэроклубӗн никӗсӗнчи «Çамрăк парашю-
тист» ача-пăча палаткăллă лагерьне çитнӗ. Те-
лее, кунта йӗркене пăснă нимӗнле тӗслӗхе те 
асăрхаман. Ачасен канăвне пӗтӗмпех кирлӗ 
пек йӗркеленӗ. Ачасем палаткăсенче пурăнаççӗ 
пулин те, апата кăвайт çинче мар, столовăйӗн-
че пӗçереççӗ кунта. Палаткăсене çутă кӗртмен, 
кашнинчех пушар сӳнтермелли хатӗрсем пур. 
Вут тухас пулсан аэроклубăн пушар командин 
автоцистерни яланах пушар сӳнтерме хатӗр 
тăрать. Воспитательсем пушар хăрушсăрлăхӗ, 
çынсене шывра путма пуçласан çăлас енӗпе ин-
структаж иртнӗ. Ачасене те пушар тухас пулсан 
мӗн тумалли пирки лайăх ăнлантарнă. 

Хальхи вăхăтра республикăра пурӗ 123 
ача-пăча лагерӗ ӗçлет, çав шутран 13-шӗ – па-
латкăллă лагерь. Вӗсенче 18360 ача канать. Ма-
ларах, лагерьсем ӗçлеме пуçличчен, Патшалăх 

пушар надзорӗн инспекторӗсем йӗркене пăснă 
264 ăнсăрта тупса палăртнă пулнă, вӗсене пур-
не те йӗркене кӗртнӗ. 

ЛЕÇМЕ КАЙНĂ ТА...
Хусанта таксист пулса ӗçлекен çамрăк хăйӗн 

пурнăçӗ çапла синкерле вӗçленессе тӗлӗкре 
те тӗлленмен пуль. Июлӗн 21-мӗшӗнче йӗр-
ке хуралçисем патне Хусанта такси службин-
че ӗçленӗ çын çухални пирки заявлени панă. 
Арçын такси службинче ӗçленӗ-мӗн. Следова-
тельсем пӗлтернӗ тăрăх, вăл июлӗн 20-мӗшӗн-
че пассажирсене леçме Ижевск хулине кайнă та 
хыпарсăр çухалнă. 

Следстви тӗпчевӗ тăрăх, Ижевскра пурăна-
кан виçӗ çын водителе вӗлерсе унăн машинине 
туртса илес тӗллевпе Хусана килнӗ. Пӗр пысăк 
суту-илӳ центрӗн парковкинче вӗсем хăйсене 
Ижевска леçме килӗшекен таксиста шырама 
пуçланă. 25 çулти пӗр водитель килӗшнӗ вӗсе-
не палăртнă вырăна çитерме. Çул çинче прес
тупниксем водителе кабельпе пăвса вӗлернӗ 
те виллине вăрманта пытарнă, машинине вара 
Ижевск хулине хăваласа кайнă. Çак престу-
пление тума пултарнă виçӗ çынна тытса чарнă, 
следстви пырать. 

Вера АЛЕКСАНДРОВА хатӗрленӗ.

30 ИЮЛЯ
ВТОРНИК

2 АВГУСТА
ПЯТНИЦА

3 АВГУСТА
СУББОТА

4 АВГУСТА
ВОСКРЕСЕНЬЕ

31 ИЮЛЯ
СРЕДА

29 ИЮЛЯ
ПОНЕДЕЛЬНИК

1 АВГУСТА
ЧЕТВЕРГ

ТЕЛЕКАНАЛСЕН ПРОГРАММИ
1–й КАНАЛ

05.00,09.25 «Доброе утро» (16+)
09.00,03.00 Новости (16+)
09.55 «Модный приговор» (6+) 
10.55 «Жить здорово!» (16+) 
12.00,15.00, 18.00  Новости (с субтитра-
ми) (16+)
12.15,17.00,18.25,01.10 «Время пока-
жет» (16+) 
15.15 «Давай поженимся!» (16+) 
16.00 «Мужское/Женское» (16+) 
18.50 «На самом деле» (16+) 
19.50 «Пусть говорят»(16+) 
21.00 «Время» (16+)
21.30 Т/с «ДВОЕ ПРОТИВ СМЕРТИ» (12+) 
23.30 «Эксклюзив» (16+) 
03.05 «Время покажет» (16+)

 РОССИЯ1
05.00,09.25 Утро России (12+)
09.00,11.00,14.00,20.00 Вести (12+)
09.55 «О самом главном». Ток-шоу (12+) 
11.25,14.25,17.00,20.45 Вести. Местное 
время (12+)
11.45 «Судьба человека с Борисом 
Корчевниковым» (12+) 
12.50,18.50 «60 Минут». Ток-шоу с Ольгой 
Скабеевой и Евгением Поповым (12+) 
14.45 «Кто против?» Ток-шоу (12+) 
17.25 «Андрей Малахов. Прямой эфир» 
(16+) 
21.00 Т/с «РАЯ ЗНАЕТ ВСЁ!» (12+) 
22.55 Т/с «ДОКТОР РИХТЕР» (16+) 
01.05 Т/с «МОСКОВСКАЯ БОРЗАЯ» (12+) 
03.05 Т/с «СЕМЕЙНЫЙ ДЕТЕКТИВ» (12+)

ТНВ
05.00 «Жырлыйк эле!» (6+) 
05.50,07.00  Татарстан хэбэрлэре (12+) 
06.00,02.00 «Манзара» (6+) 
08.00,14.30,19.30,21.30 Новости Та
тарстана (12+) 
08.10 «Здравствуйте!» (12+)
09.00,00.35 Т/с «ДЕТЕКТИВНОЕ АГЕНТ
СТВО «ИВАН ДА МАРЬЯ» (16+) 
10.00,17.00 Т/с «ЯЗМЫШЛАРДАН 
УЗМЫШ ЮКИКЭН...» (12+) 
10.55,18.00 «Татарлар» (12+) 
11.45,23.30 Т/с «ЖИЗНЬ КЛИМА САМ
ГИНА» (0+) 
13.00 «Семь дней» (12+) 
14.45 «Аулак ой» (6+) 
15.15 Т/с «ДЕТЕКТИВЫ ИЗ ТАБАКЕРКИ» 
(12+) 
16.30 Мультфильмы (0+) 
18.30,20.30 Татарстан хэбэрлэре (12+) 
19.00 «Таяну ноктасы» (16+) 
20.00,22.00 «Вызов 112» (16+) 
20.15 «Кучтэнэч» (0+)
21.00 «Бизнес ментор» (12+) 
22.10 Х/ф «НИККОЛО ПАГАНИНИ» (16+) 
03.40 «Караоке бэйге» (6+) 
04.30 «Оныта алмыйм...»  (0+)

24  ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30 Главное 
за неделю (16+)
6.30, 7.30, 8.30, 10.30, 16.30, 21.30 
Полезные новости. Новости экономики, 
Суть дела с Григорием Тинским, iNews, 
Мобильный репортер, Дела судебные 
(16+)
9.30, 12.30 Самобытные культуры (16+)
11.30, 14.30 Удивительный Мир (16+)
13.30, 15.30, 19.30 Главные новости 
(16+)
17.30, 20.30, 23.30 Актуальный разговор 
(16+)
18.30, 22.30 Хроника происшествий (16+) 
18.45, 22.45 Око прокурора (16+) 

1–й КАНАЛ
05.00,09.25 «Доброе утро» 
09.00 Новости 
09.55 «Модный приговор» (6+) 
10.55 «Жить здорово!» (16+) 
12.00,15.00,18.00 Новости (с субтитра-
ми) 
12.15,17.00,18.25,00.30 «Время пока-
жет» (16+) 
15.15 «Давай поженимся!» (16+) 
16.00 «Мужское/Женское» (16+) 
18.50 «На самом деле» (16+) 
19.50 «Пусть говорят» (16+) 
21.00 «Время» (16+)
21.30 Т/с «ДВОЕ ПРОТИВ СМЕРТИ» (12+) 
23.30 Премьера. «Про любовь» (16+)

РОССИЯ1
05.00,09.25 Утро России (16+)
09.00,11.00,14.00,20.00 Вести (16+)
09.55 «О самом главном» (12+) 
11.25,14.25,17.00,20.45 Вести. Местное 
время (16+)
11.45 «Судьба человека с Борисом 
Корчевниковым» (12+) 
12.50,18.50 «60 Минут» (12+) 
14.45 «Кто против?» Ток-шоу (12+) 
17.25 «Андрей Малахов. Прямой эфир» 
(16+) 
21.00 Т/с «РАЯ ЗНАЕТ ВСЁ!» (12+) 
23.00 Т/с «ДОКТОР РИХТЕР» (16+) 
01.20 Т/с «МОСКОВСКАЯ БОРЗАЯ» (12+) 
03.10 Т/с «СЕМЕЙНЫЙ ДЕТЕКТИВ» (12+)

ТНВ
05.00 «Йороктон-йорэккэ»(6+) 
05.50, 07.00,18.30, 20.30 Татарстан 
хэбэрлэре (12+) 
06.00,02.00 «Манзара» (6+) 
08.00,14.30,19.30,21.30 Новости 
Татарстана(12+) 
08.10 «Здравствуйте!» (12+) 
09.00, 00.40 Т/с «ДЕТЕКТИВНОЕ 
АГЕНТСТВО «ИВАН ДА МАРЬЯ» (16+) 
10.00,17.00 Т/с «ТУЗГАН ТОРАКТАН КУЧ
КЭНДЭ» (12+) 
10.55 «Родная земля» (12+) 
11.30 «Татарлар»(12+) 
12.00, 23.30 Т/с «ЖИЗНЬ КЛИМА САМ
ГИНА» (0+) 
13.30 «Путь» (12+) 
13.45 «Не от мира сего...»(12+)
 14.00 Док. фильм (12+) 
14.45 «Дорога без опасности» (12+) 
15.00 «Здоровая семья: мама, папа и я» 
(6+) 
15.15 Т/с «ДЕТЕКТИВЫ ИЗ ТАБАКЕРКИ» 
(12+) 
16.30 Мультфильмы (0+) 
18.00 «Мин» (12+) 
19.00,01.30 «Таяну ноктасы» (16+) 
20.00, 22.00 «Вызов 112» (16+) 
20.15 «Кучтэнэч»(0+) 
21.00 Х/ф «НИККОЛО ПАГАНИНИ» (16+) 
22.10 «Никколо Паганини» (продолже-
ние) (16+) 
23.00 «Видеоспорт» (12+) 
03.40 «Караоке бэйге» (6+) 
04.30 «Оныта алмыйм...» (0+)

24  ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30, 13.30, 
15.30, 19.30 Главные новости (16+)
6.30, 7.30, 8.30, 10.30, 16.30, 21.30 
Полезные новости. Новости экономики, 
Суть дела с Григорием Тинским, iNews, 
Мобильный репортер, Дела судебные 
(16+)
09.30, 12.30 Самобытные культуры (16+)
11.30, 14.30  Удивительный Мир (16+)
17.30, 20.30, 23.30 Актуальный разговор 
(16+)
18.30, 22.30 Великие сражения: кровь и 
сталь  (16+)

1–й КАНАЛ
05.00,09.25 «Доброе утро» (16+)
09.00,03.00 Новости (16+)
09.55 «Модный приговор» (6+) 
10.55 «Жить здорово!» (16+) 
12.00,15.00, 18.00  Новости (с субтитра-
ми) (16+)
12.15,17.00,18.25,00.30 «Время пока-
жет» (16+) 
15.15 «Давай поженимся!»  (16+) 
16.00 «Мужское/Женское» (16+) 
18.50 «На самом деле» (16+) 
19.50 «Пусть говорят» (16+) 
21.00 «Время» 
21.30 Т/с «ПЕТЕРБУРГ. ЛЮБОВЬ. ДО 
ВОСТРЕБОВАНИЯ» (12+) 
23.30 «ВДНХ» (0+) 
03.05 «Время покажет (16+)

РОССИЯ1
05.00,09.25 Утро России  (16+)
09.00,11.00,14.00,20.00 Вести (16+)
09.55 «О самом главном». Ток-шоу (12+) 
11.25,14.25,17.00,20.45 Вести. Местное 
время (16+)
11.45 «Судьба человека с Борисом 
Корчевниковым» (12+) 
12.50,18.50 «60 Минут». Ток-шоу с 
Ольгой Скабеевой и Евгением Поповым 
(12+) 
14.45 «Кто против?» Ток-шоу (12+) 
17.25 «Андрей Малахов. Прямой эфир» 
(16+) 
21.00 Т/с «РАЯ ЗНАЕТ ВСЁ!» (12+) 

23.00 Т/с «ДОКТОР РИХТЕР» (16+) 
01.20 Т/с «МОСКОВСКАЯ БОРЗАЯ» (12+) 
03.10 Т/с «СЕМЕЙНЫЙ ДЕТЕКТИВ» (12+)

ТНВ
05.00 «Кэмит жэвит» (16+) 
05.50,07.00,18.30,20.30 Татарстан хэ
бэрлэре(12+) 
06.00,02.00 «Манзара» (6+) 
08.00,14.30,19.30,21.30 Новости Татар
стана (12+) 
08.10 «Здравствуйте!» (12+) 
09.00,00.45 Т/с «ДЕТЕКТИВНОЕ АГЕНТ
СТВО «ИВАН ДА МАРЬЯ» (16+) 
10.00,17.00 Т/С «ТУЗГАН ТОРАКТАН 
КЭЧКЭНДЭ» (12+) 
10.55,04.30 «Оныта алмыйм...». Ретро-
концерт (0+) 
11.30 «Татарлар» (12+) 
12.00,23.30 Т/с «ЖИЗНЬ КЛИМА 
САМГИНА» (0+) 
13.30 «Каравай»(6+) 
14.00 «Секреты татарской кухни»(12+) 
14.45 «Эдэби хэзинэ»(12+) 
15.15 Т/с «ДЕТЕКТИВЫ ИЗ ТАБАКЕРКИ» 
(12+) 
16.30 Мультфильмы (0+) 
18.00 «Адэм белэн hава» (12+) 
19.00,01.30 «Таяну ноктасы» (16+) 
20.00,22.00 «Вызов 112» (16+) 
20.15 «Кучтэнэч» (0+) 
21.00,22.10 Х/ф«НИККОЛО ПАГАНИНИ» 
(16+) 
23.00 «Видеослорт» (12+) 
03.40 «Караоке бэйге» (6+)

24 ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30,13.30, 
15.30, 19.30 Главные новости (16+)
6.30, 7.30, 8.30, 10.30, 16.30, 21.30 
Полезные новости. Новости экономики, 
Суть дела с Григорием Тинским, iNews, 
Мобильный репортер, Справочник Ту
риста (16+)
9.30 Самобытные культуры (16+)
11.30, 14.30 Удивительный Мир (16+)
18.30, 22.30 Великие сражения: кровь и 
сталь  (16+)
17.30, 20.30, 23.30 Актуальный разговор 
(16+)

1–й КАНАЛ
05.00,09.25 «Доброе утро» (16+)
 09.00,03.00 Новости (16+)
09.55 «Модный приговор» (6+) 
10.55 «Жить здорово!» (16+) 
12.00,15.00, 18.00  Новости (с субтитра-
ми) (16+)
12.15,17.00,18.25,01.10 «Время пока-
жет» (16+) 
15.15 «Давай поженимся!» (16+) 
16.00 «Мужское / Женское» (16+) 
18.50 «На самом деле» (16+) 
19.50 «Пусть говорят» (16+) 
21.00 «Время» (16+)
21.30 Т/с «ДВОЕ ПРОТИВ СМЕРТИ» (12+) 
23.30 «Эксклюзив» (16+)
03.05 «Время покажет» (16+)
 

РОССИЯ 1
05.00,09.25 Утро России (12+)
09.00,11.00,14.00,20.00 Вести (12+)
09.55 «О самом главном». Ток-шоу (12+) 
(12+)
11.25,14.25,17.00,20.45 Вести. Местное 
время (12+)
11.45 «Судьба человека с Борисом Кор
чевниковым» (12+) 
12.50,18.50 «60 Минут». Ток-шоу с Ольгой 
Скабеевой и Евгением Поповым (12+) 
14.45 «Кто против?» Ток-шоу (12+) 
17.25 «Андрей Малахов. Прямой эфир» 
(16+) 
21.00 Т/с «РАЯ ЗНАЕТ ВСЁ!» (12+) 
23.00 Т/с «ДОКТОР РИХТЕР» (16+) 
01.20 Т/с «МОСКОВСКАЯ БОРЗАЯ» (12+) 
03.10 Т/с «СЕМЕЙНЫЙ ДЕТЕКТИВ» (12+)

ТНВ
5.00 «Башваткыч» (6+) 
05.50,07.00,18.30,20.30 Татарстан хэ
бэрлэре (12+) 
06.00,02.00 «Манзара» (6+) 
08.00,14.30,19.30,21.30 Новости Татар
стана (12+) 
08.10 00 «Здравствуйте!» (12+) 
09.00,00.40 Т/с «ДЕТЕКТИВНОЕ АГЕНТ
СТВО «ИВАН ДА МАРЬЯ» (16+) 
10.00,17.00 Т/с «ТУЗГАН ТОРАКТАН 
КУЧКЭНДЭ» (12+) 
10.55 «Ватандашлар» (12+) 
11.30 «Татарлар»(12+) 

12.00,23.30 Т/с «ЖИЗНЬ КЛИМА САМ
ГИНА» (0+) 
13.30 «Каравай»(6+) 
14.00 Д/ф «Увлечённые люди» (12+) 
14.45 «Аулак ой» (6+) 
15.15 Т/с «ДЕТЕКТИВЫ ИЗ ТАБАКЕРКИ» 
(12+) 
16.30 Мультфильмы (0+) 
18.00 «Юлчы» (6+) 
19.00,01.30 «Таяну ноктасы» (16+) 
20.00,22.00 «Вызов 112» (16+) 
20.15 «Кучтэнэч»(0+) 
21.00,22.10 Х/ф «НИККОЛО ПАГАНИНИ» 
(16+) 
23.00 Док. фильм (12+) 
03.40 «Караоке бэйге» (6+)

24 ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30 Главные 
новости (16+)
6.30, 7.30, 8.30, 10.30, 16.30, 21.30 
Полезные новости. Новости экономики, 
Суть дела с Григорием Тинским, iNews, 
Мобильный репортер, Дела судебные 
(16+)
9.30, 12.30 Самобытные культуры (16+)
11.30, 14.30  Удивительный Мир (16+)
13.30, 15.30, 19.30 Жилищно-комму
нальные Советы (16+)
17.30, 20.30, 23.30 Актуальный разговор 
(16+)
18.30, 22.30 Великие сражения: кровь и 
сталь  (16+)

1–й КАНАЛ
05.00,09.25 «Доброе утро» (16+)
09.00 Новости (16+)
09.55 «Модный приговор» (6+) 
10.55 «Жить здорово!» (16+) 
12.00,15.00, 18.00  Новости (с субтитра-
ми) (16+)
12.15,17.00,18.25 «Время покажет» (16+) 
15.15 «Давай поженимся!» (16+) 
16.00 «Мужское/Женское» (16+) 
18.50 «На самом деле» (16+) 
19.50 «Поле чудес» (16+)
21.00 «Время» (16+)
21.30 «Три аккорда» (16+) 
23.20 «Вечерний Ургант» (16+) 
00.15 Х/ф «ПОДАЛЬШЕ ОТ ТЕБЯ» (16+) 
02.40 «Про любовь» (16+)
 03.25 «Наедине со всеми» (16+)

РОССИЯ 1
05.00,09.25 Утро России (16+)
09.00,11.00,14.00,20.00 Вести (16+) 
09.55 «О самом главном». Ток-шоу (12+) 
11.25,14.25,17.00,20.45 Вести. Местное 
время (16+)
11.45 «Судьба человека с Борисом Кор
чевниковым» (12+) 
12.50,18.50 «60 Минут». Ток-шоу с Ольгой 
Скабеевой и Евгением Поповым (12+) 
14.45 «Кто против?» Ток-шоу (12+) 
17.25 «Андрей Малахов. Прямой эфир» 
(16+) 
21.00 Х/ф «ДОМРАБОТНИЦА» (12+) 
01.10 Х/ф «У РЕКИ ДВА БЕРЕГА» (12+)

ТНВ
05.00 «Халкым минем...» (12+) 
05.25,10.55 «Нэсыйхэт» (6+) 
05.50,07.00,18.30,20.30 Татарстан хэ
бэрлэре (12+) 
06.00 «Манзара». хэбэрлэре(6+) 
08.00,14.30,19.30,21.30 Новости Татар
стана (12+) 
08.10 «Здравствуйте!»  (12+) 
09.00 Т/с «ДЕТЕКТИВНОЕ АГЕНТСТВО 
«ИВАН ДА МАРЬЯ» (16+) 
10.00,17.00 Т/с «ТУЗГАН ТОРАКТАН 
КУЧКЭНДЭ» (12+) 
11.30 «Татарлар» (12+) 
12.00 Док. фильм (12+) 
13.00 «Башваткыч» (6+) 
14.00 «Актуальный ислам» (6+) 
14.15 «Если хочешь быть здоровым...» 
(12+) 
14.45 «Аулак ой» (6+) 
15.15 Т/с «ДЕТЕКТИВЫ ИЗ ТАБАКЕРКИ» 
(12+) 
16.30 Мультфильмы (0+) 
18.00 «Туган жир» (12+) 
19.00 Д/ф «Яшел маршрут» (12+) 
20.00,22.00 «Вызов 112» (16+) 
20.15 «Кучтэнэч» (0+) 
21.00 «Адэм белэн пава» (6+) 
22.10 «Сэхнэдэш»(12+) 
23.10 «ИТАЛЬЯНЧА НИКАХ» («Брак 
по-итальянски») (12+)
01.00 «ИГЪЛАН БУЕНЧА ТАНЫШУ» 

(«Знакомство по брачному объявле-
нию») (18+)

24 ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30 
Жилищно-коммунальные Советы (16+)
6.30, 7.30, 8.30, 10.30, 16.30, 21.30 
Полезные новости. Новости экономики, 
Суть дела с Григорием Тинским, iNews, 
Мобильный репортер, Дела судебные 
(16+)
9.30, 12.30 Путешествия по городам с 
историей (16+)
11.30, 14.30 Удивительный Мир (16+)
13.30, 15.30, 19.30 Главные новости 
(16+)
17.30, 20.30, 23.30 Актуальный разговор 
(16+)
18.30, 22.30 Великие сражения: кровь и 
сталь  (16+)

1–й КАНАЛ
05.00,06.10 «Научи меня жить» (16+)
06.00 Новости (16+)
07.00 Х/ф «В ЗОНЕ ОСОБОГО ВНИ
МАНИЯ» (0+) 
09.00 «Играй, гармонь любимая!» (12+)  
09.45 «Слово пастыря» (0+) 
10.00,12.00 Новости (с субтитрами) 
(16+)
10.15 «Юлия Меньшова. Я сама» (12+) 
11.10 «Наедине со всеми» (16+) 
12.15 «Лев Лещенко. «Ты помнишь, плы-
ли две звезды...» (16+) 
13.15 Концерт Льва Лещенко(12+) 
15.20 «Лев Лещенко. Ни минуты покоя» 
(16+) 
18.00 «Кто хочет стать миллионером?» 
(16+)  
19.30,21.20 «Сегодня вечером» (16+) 
21.00 «Время» (16+)
23.00 Х/ф «ДЖОЙ» (16+) 
01.20 Х/ф «СЛОВО ПОЛИЦЕЙСКОГО» 
(16+) 
03.15 «Про любовь» (16+)

РОССИЯ 1
05.00 «Утро России. Суббота» (12+) 
08.15 «По секрету всему свету» (12+)
08.40 Местное время. Суббота (12+)
 09.20 «Пятеро на одного» (12+)
10.10 «Сто к одному». Телеигра (12+)
11.00,20.00 Вести (12+)
11.20 Вести. Местное время (12+)
11.40 «Смеяться разрешается». Юморис
тическая программа (12+)
14.00 Х/ф «ХОРОШИЙ ДЕНЬ» (12+) 
16.00 Х/ф «ПОЗОВИ, И Я ПРИДУ» (12+) 
20.30 Х/ф «МИШЕЛЬ» (12+) 
00.35 Х/ф «У РЕКИ ДВА БЕРЕГА. ПРО
ДОЛЖЕНИЕ»  (12+)

ТНВ
05.00 Концерт (6+) 
07.00 «Sина Миннэн Sэлам» (6+) 
09.00 Мультфильмы (0+) 
09.30 «Адэм белэн пава» (6+) 
10.00 «Кайнар хит»(12+) 
11.00 Д/ф «Яшел маршрут» (12+) 
11.30 «Секреты татарской кухни» (12+) 
12.00 «Каравай»(6+) 
12.30 «Видеоспорт» (12+) 
13.00 Концерт «Уткэннэр сагындыра» 
(6+) 
14.00 «Йороктон - йорэккэ». Эхэт Гаффар 
(6+) 
15.00 «Мин» (12+) 
15.30 «Юлчы» (6+) 
16.00,01.20 Х/ф «С?ЕР КЕШЕ» (12+) 
18.00 «Кэмит жэвит». (16+) 
19.00 «Халкым минем...» (12+) 
19.30,21.30 Новости в субботу (12+) 
20.00 «Адымнар» (12+) 
20.30 «Жырлыйк эле!» (6+) 
22.00 Х/ф «УДАЧА НАПРОКАТ» (12+) 
23.35 Х/ф «ДИКАРЬ» (18+) 
02.50 «Йорэктон - йорэккэ» (6+)

24  ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
5.30 Главные новости (16+)
06.30, 07.30, 08.30, 09.30, 10.30 
Самобытные культуры (16+)
11.30 Мобильный репортер (16+)
12.30, 17.30 Суть недели с Григорием 
Тинским (16+)
14.30, 19.30 Суть дела. Итоги с Григорием 
Тинским (16+)

13.30, 15.30, 19.30 Главные новости 
(16+)
15.30, 21.30 INews за неделю (16+)
16.30, 20.30 Хроника происшествий 
(16+)
16.50, 20.50 Крутящий момент (16+)
18.30,23.30 Мобильный репортер за 
неделю (16+)

1–й КАНАЛ
05.40 Т/с «НАУЧИ МЕНЯ ЖИТЬ» (16+) 
06.00 Новости (16+)
06.10 «Научи меня жить»  (16+) 
07.45 «Часовой» (12+)
 08.15 «Здоровье» (16+)
 09.20 «Непутевые заметки» (12+) 
10.00,12.00 Новости (с субтитрами) 
(16+)
10.15 «Жизнь других» (12+) 
11.10,12.15 «Видели видео?» (6+) 
12.50 «Наталья Кустинская. Красота как 
проклятье» (12+) 
13.45 «Три плюс два». Версия курортно-
го романа» (12+) 
14.40, 01.30 Х/ф «ТРИ ПЛЮС ДВА» (0+) 
16.35 «КВН». Премьер-лига(16+) 
18.00 «Точь-в-точь» (16+) 
21.00 «Время» (16+)
21.50 Т/с «ПОМЕСТЬЕ В ИНДИИ» (16+) 
23.40 Х/ф «ВИКТОР» (16+) 
03.25 «Про любовь» (16+) 
04.10 «Наедине со всеми» (16+)

РОССИЯ1
05.05 Т/с «СВАТЫ» (12+) 
07.20 «Семейные каникулы» (12+)
07.30 «Смехопанорама» (12+)
08.00 Утренняя почта (12+)
08.40 Местное время. Воскресенье (12+)
09.20 «Когда все дома с Тимуром 
Кизяковым» (12+) 
10.10 «Сто к одному». Телеигра (12+)
11.00 Вести (12+)
11.20 Премьера. «Панацея по контрак-
ту». Расследование Аркадия Мамонтова 
(12+) 
12.20 Т/с «ТОЧКА КИПЕНИЯ» (12+) 
20.00 Вести (12+)
22.00 «Воскресный вечер с Владимиром 
Соловьёвым» (12+)
01.00 «Действующие лица с Наилей 
Аскер-заде»(12+) 
01.55 Х/ф «В ПАРИЖ!» (12+)

ТНВ
05.00 Концерт «Уткэннэр сагындыра» (6+) 
08.00,13.00 «Адымнар» (12+) 
08.30 М/с «Радость восхождения» (6+) 
09.00 «Здоровая семья: мама, папа и я» 
(6+) 
09.15 «Тамчы-шоу» (0+) 
09.45 «Яшьлэр тукталышы» (12+) 
10.15 «Мин» (12+) 
10.45 Концерт (6+) 
11.30 «Секреты татарской кухни» (12+) 
12.00 «Каравай»(6+) 
12.30,01.20 «Яшел маршрут» (12+)  
13.30 Р. Батулла. «Зэйтунэкэй». Г. Кариев 
исемендэге татар дэулэт яшь тамашачы-
лар театры спектакле (12+) 
15.00,00.30 «Ком сэгате» (12+) 
16.00 «Жырлыйк эле!» (6+) 
17.00 «Видеоспорт» (12+) 
17.30 «Эдэби хэзинэ» (12+) 
18.00 «Башваткыч» (6+) 
19.00,22.00 «Семь дней». (12+) 
20.15 «Батырлар» (12+) 
20.30 «Болгар радиосы» концерты (6+) 
21.00 «Эй, язмыш, язмыш...» (12+) 
23.00 Х/ф «ПРЕЖДЕ, ЧЕМ ТЫ СКАЖЕШЬ 
ДА» (12+) 
02.00 «Манзара»(6+) 
03.40 «Караоке бэйге» (6+) 

24  ТАТАРСТАН
0.00, 1.00, 2.00, 3.00, 4.00, 5.00, 6.00, 
7.00, 8.00, 9.00, 10.00, 11.00, 12.00, 
13.00, 14.00, 15.00, 16.00, 17.00, 18.00, 
19.00, 20.00, 21.00, 22.00, 23.00 Новости 
Татарстана-24 (16+)
0.30, 1.30, 2.30, 3.30, 4.30, 5.30, 14.30, 
21.30 Главное за неделю (16+)
6.30, 7.30, 8.30, 9.30, Великие сражения: 
кровь и сталь (16+)
10.30 Око прокурора (16+)
10.45 15.30, 20.30 Хроника происше-
ствий (16+)
11.30, 13.30, 17.30 INews за неделю (16+)
12.30, 19.30 Мобильный репортер за 
неделю (16+)
15.50, 20.50 Крутящий момент (16+)
16.30, 22.30 Суть недели с Григорием 
Тинским (16+)
18.30, 23.30 Суть дела. Итоги с Григорием 
Тинским (16+) 

Саламлатпăр!
«Сувар» хаçатăн ветеранне, пултаруллă чăваш хӗрарăмне, 

Хусанта пурăнакан Людмила Егоровна АНТИПОВĂНА çу-
ралнă кун ячӗпе ăшшăн саламлатпăр. Тӗнчери мӗнпур ыр-
рине сунатпăр сире – тулăх пурнăç, 
тулли телей те ăнăçу. Яланах хаваслă 
та ырă, чунăрпа çамрăк пулăр, чир-
чӗр мӗнне пӗлмесӗр нумай-нумай çул 
савăнса пурăнмалла пултăр. 

Çулсем иртни ан кӳтӗр тунсăх, 
Вăй-халăр пултăр иксӗлми. 
Сире савса сунатпăр ырлăх-сывлăх,
Утсамăр пурнăç çулӗпе пӗр такăнми. 

Суварçăсем.

Чăнкă Мирун килне таврăнать те арăмӗ тӗкӗр 
умӗнче çӗнӗ хăлха çакки пăхса ларнине курать.

 –  Мӗнле, чаплă-и? – ыйтать хӗрарăм.
 – Тӗлӗнмелле чипер. Кам парнелерӗ? – 

кăсăкланать упăшки. 
– Кам парнелетӗр ӗнтӗ мана сансăр пуçне? Çур 

çул тархаслатăп çак эрешсем пирки, ялан укçа 
çук тетӗн. Паян ак, çуралнă кун, чăтаймарăм, хама 
сан ятунтан парне тăвас терӗм. Сан ӗçне кӗтӗм те 
пиншакунтан  сакăр çӗр доллар кăларса илтӗм, 
– тет арăмӗ.  

–  Тӗрӗс тунă, эпӗ унта виçӗ уйăх ӗçлеместӗп 
ӗнтӗ, – каласа хучӗ тет Мирун.

* * *
Кирлӗ ӗçпе уеса кайсан Кукша Кӗркури ялӗн-

чен 25 çухрăмри паллакан пуян Çăткăн Уçăп пат-
не çӗр каçма чарăнать.

– Уесран таврăнап терӗн. Ывăнса та çитрӗн 
ахăр. Санăн мӗн, шыв ӗçес е çывăрас килет-и? – 
ыйтать чее пуян.

Апат пирки пӗр сăмах та асăнманнине кура 
Кӗркури те чееленме шутлать:

– Кӳршӗ ялта пусă патӗнче чарăнса шыв ăсрăм 
та чӗрӗк витре чухлех ӗçрӗм. Питӗ лайăх пулса 
кайрӗ, ута-ута ывăнса кайнине туйрăм. Сак çине 
лартăм та хам та сисмерӗм, тăраничченех çывăр-
нă, – тесе хучӗ тет вăл.                                       

* * *
Кукша Кӗркури  пулла кайсан пысăк çуйăн тыт-

са килет, арăмне ăна ăшалама хушать. Хăй, ывăн-
са çитнӗскер, кутник çине ларать те сисмесӗрех 
çывăрса каять. Арăмӗ пулла ăшалать, анчах, тутлă 
шăрша чăтаймасăр, пӗчченех çисе ярать. Упăш-
кине вăратмасть, унăн аллисемпе тутине пулă 
ăшаланă çупа сӗрсе ярать. Кăштахран Кукша 
вăранать, пулă ыйтать.

– Çисе ятăн вӗт эс пулла, мӗн, манса кай-
рăн-им? Ӗненмесен аллусене шăршласа пăхсам, 
– тет арăмӗ. 

Кӗркури аллисене шăршлать, пуçне пăркалать:
– Чăнах та пулă шăрши кӗрет, апла чăнах та 

пулă çинӗ эпӗ. Çавах та пушă хырăм çакна йышă-
насшăн мар-çке, – тесе хучӗ тет ним калама 
аптăранăскер. 

Евгений ТУРХАН хатӗрленӗ.

кăштах кулăш

АБРИКОС КОМПОЧӖ
Абрикоса лайăх çумалла, хут алшăллипе типӗт

мелле. Банкăсене çуса пăс çинче стерилиза-
цилемелле те абрикос тултармалла. Шыв çине 
сахăр песокӗ хушса сироп вӗретмелле. Вӗрил-
лех абрикос тултарнă банкăна ямалла. Хупкăçпа 
витсе сивӗниччен тытмалла. Сироп сивӗнсен ăна 
асăрхануллăн калле кастрюле ярса илмелле те 
тепӗр хут вӗретмелле. Каллех банкăна ямалла. 
Сивӗнсен тепӗр хут кастрюле ярса илсе вӗрет-
мелле, каллех банкăна ямалла. Корица хушмал-
ла. Металл хупкăçпа хупласа пуçхӗрлӗ çавăрса 
лартмалла. Хулăн япалапа чӗркесе сивӗниччен 
тытмалла. Кайран сулхăн çӗрте упрамалла. 

2 кг абрикос, 1 кг сахăр песокӗ, 3 л шыв, 3 чӗптӗм 
корица кирлӗ.

ЙӖПЛӖ ХУРЛĂХАН ВАРЕНИЙӖ
Йӗплӗ хурлăхан çырлине çӳп-çапран тасатса çу-

малла, сăрăхтармалла. Апельсина çумалла, вăрри-
сене кăларса илмелле, хуппипе пӗрлех турамалла. 
Йӗплӗ хурлăханпа апельсина мясорубка витӗр 
кăлармалла. Кастрюле ярса сахăр песокӗ хушмалла 
та вӗреме кӗнӗ хыççăн пăтраштарса тăрса 30 минут 
пӗçермелле. Вӗриллех стерилизациленӗ банкăсене 
тултарса хупламалла, сулхăн çӗрте упрамалла. 

1 кг йӗплӗ хурлăхан çырли, 1,5 кг сахăр песокӗ, 4 
апельсин кирлӗ. 

Нурлат районӗнчи Ключи поселокӗнче пурăнакан Вера Алек-
сеевна СИНЦОВĂНА 80 çул тултарнă ятпа чун-чӗререн салам-
латпăр! Иксӗлми вăй-хал, çирӗп сывлăх, сурпан пек вăрăм ӗмӗр, 
тулли телей сунатпăр, çакă çутă тӗнчере нумай-нумай çул 
савăнса пурăнмалла пултăр. Питӳ çинчен йăл кулă ан кайтăр, 
ӗмӗтӳсем пурнăçлансах пыччăр. 

Чи илемлӗ сăмахсем калатпăр,
Чӗререн сана сума суса. 
Ырлăх-сывлăх, телей çеç сунатпăр,
Пурăнса çитсем эс çӗр çула. 

Ывăлӗ Петр тата кинӗ Людмила.


